
1. CONTEXTO 

A Asociación Galega Comunicación para o Cambio Social (AGARESO) é unha 

organización sen ánimo de lucro, formada por un colectivo de profesionais do mundo 

da comunicación en Galicia que cre no poder da comunicación como ferramenta de 

transformación social. O seu principal obxectivo é utilizar as ferramentas de 

comunicación para conseguir unha sociedade máis xusta, principalmente a través de 

proxectos de Cooperación Internacional, Educación para o Cambio e Acción Social. 

Creada en xuño de 2008, AGARESO defínese como unha organización non 

gobernamental de desenvolvemento laica, comprometida politicamente, pero 

apartidista. Concibe a comunicación como unha disciplina imprescindible cara a unha 

reflexión social colectiva, o empoderamento das persoas, a defensa dos dereitos 

humanos e o desenvolvemento dos pobos. Os seus integrantes comprométense co 

deseño, a produción, realización e difusión de proxectos de cooperación que 

contribúan á creación dunha cidadanía máis crítica e capacitada para a loita contra 

a desigualdade global. 

O 2018 e 2019 foron anos de fortalecemento interno no que se acadou, despois de 

moito esforzo, unha planificación estratéxica coherente cos obxectivos das 

organizacións. Este décimo primeiro ano de vida da organización supuxo a 

reconstrución da identidade da mesma, nin máis nin menos, a consolidación definitiva 

do proxecto de organización que naceu en 2008.  

O ano 2020 foi un ano, que en parte debido a propia crise sanitaria, levounos a innovar 

e facer apostas máis arriscadas que finalmente tiveron os seus froitos e permitiron non só 

manter a estrutura e acción da entidade, senón ampliar, tanto postos de traballo como 

liñas de intervención.  

No 2022 plantexouse unha nova estratexia a catro anos moito máis ambiciosa, no que 

a actuacións en profundidade se refire, e máis acaída cos obxectivos fundamentais da 

organización.  

Este 2023 tivo como eixo de acción o fortalecemento das apostas propias, que 

derivaron do traballo conxunto con outras organizacións do sector, pero que agora 

consideramos que era o momento de exporar de forma individual. Tamén foi o ano 

onde modificamos o noso nome para adaptarnos aos novos tempos, convertíndonos 

legalmente na Asociación Galega de Comunicación para o Cambio Social. 

Este ano tivemos a 8 persoas contratadas como asalariadas, todas elas indefinidas, e 

ademais mantivemos  todos os postos da Xunta Directiva nomeada no 2018, e as tres 

persoas que se sumaron no 2020, e que seguen participando. 

https://www.agareso.org/gl/

Diversificamos o financiamento dos nosos proxectos, ampliando deste modo a súa 

capacidade de xestión económica. Ao longo deste ano renováronse dous proxectos 

educativos (O mundo que queremos e o EpdLab) e diseñamos un novo propio, Xeración 

Contrainfo. Todos eles financiados pola Xunta de Galicia.  

Rematamos tamén o noso traballo da man da contraparte Aprocsal en El Salvador e do 

IDAC en República Dominicana, para facer apostas máis acorde coas nosa estratexia 

interna da man do CIPAF e a Colectiva Feminista.  Continuamos executando o proxecto 

de sensibilización Comunicación de Guerrilla polo Dereito Humano a Auga e sumamos 

unha proposta nova de incidencia social e política: Galicia Abriga, o primeiro programa 

de protección de defensoras de dereitos humanos de Galicia.  

Seguimos facendo medrar as nosas ofertas de documentais por causa, centrándonos 

esta ocasión na situación das persoas con discapacidade en Guatemala  por unha 

banda e o aporte á vida das mulleres do comercio xusto en El Salvador, por outro. 

Aproveitamos a nosa aposta anual de Cinema Rabudo para presentar propostas 

realizadas por outras productoras e colectivos sociais, ademáis de darlle cabida as 

realizadas polo noso propio voluntariado como Kalabukú. 

Ademais, rematamos a execución do proxecto de acción social A Tribu, fase 3, e 

conseguimos por terceira vez financiación a través da convocatoria do 0,7 para 

traballar sensibilización con xuventude e reforzar o voluntariado.  

2. XESTIÓN DA ORGANIZACIÓN   

 

2.1. Estrutura organizativa 

AGARESO é unha organización pequena que, aínda que ten representantes noutras 

autonomías españolas, traballa principalmente desde Galicia, polo que a súa Xunta 

Directiva ,e a maioría dos seus socios e socias, radican en Galicia. Ten sede central no 

municipio de Santiago de Compostela, pero tamén posúe delegacións en Lugo e en 

Pontevedra, e desenvolve actuacións en todo o territorio galego. 

Está integrada por unha Xunta Directiva de 8 persoas: Presidenta e Tesoureiro, 

Vicepresidente, Secretario e 5 vogais. Cada 4 anos son renovados pola Asemblea Xeral 

de Socios e Socias, a última vez levou a cabo en setembro de 2022. Todos eles e elas 

teñen funcións definidas que coordinan co equipo técnico da organización, que nestes 

momentos está integrado por unha Dirección Técnica e  7 técnicas/os de proxectos. 

AGARESO desenvolve intervencións nos seguintes ámbitos: 

● Cooperación Internacional. Execución de proxectos de Comunicación para o 

Desenvolvemento en países do Sur, tales como fortalecemento de radios e canles 

de televisión comunitarias, creación e formación de redes de informadores locais 

e formación de profesionais do sur en comunicación. Cunha aposta especial neste 

momento nas estratexias e campañas de comunicación para a incidencia política 

e social.  

● Educación para o Cambio Social. Deseño e execución de proxectos de ED en 

Galicia que empreguen as ferramentas de comunicación para reforzar a reflexión 

e o discurso sobre as temáticas da ED, e que ao mesmo tempo axuden a crear os 

seus propios discursos aos colectivos beneficiarios e a formar ao profesorado en 

técnicas innovadoras de aprendizaxe. 

● Acción Social. AGARESO pon especial énfase no traballo con colectivos en risco 

de exclusión social para que a través da comunicación sexan capaces de 

empoderarse, elaborar o seu propio discurso e loitar polos seus dereitos. 

● Sensibilización e Visibilización. A través de campañas de comunicación, 

realización de materiais de difusión sobre solidariedade e cooperación e co apoio 

á difusión de proxectos AGARESO pretende incidir na sociedade galega 

sensibilizándoa sobre a necesidade loitar contra a inxustiza social e a pobreza, ao 

mesmo tempo que se visibiliza a necesidade de seguir apostando por un modelo 

de desenvolvemento máis xusto e respetuoso ca natureza e cos dereitos humanos. 

Destacar, que o voluntariado da organización participa activamente na maioría das 

actividades que realiza, na execución de proxectos en Galicia e nos países do Sur, nos 

que sempre hai un espazo para a súa participación e para o que se convida de maneira 

transparente e aberta a toda a base social a postularse. Neste momento Agareso ten en 

32 persoas socias e 79 persoas voluntarias. 

 

2.2. Organizacións socias 

Dende o seu nacemento Agareso axudou a un gran número de entidades e institucións 

a visibilizar os seus proxectos. Polo tanto, a día de hoxe é unha das organizacións que 

máis sinerxías establece con outras ONGD do sector galego de cooperación e moitas 

das súas achegas son percibidas como complementarias para outros proxectos de 

maior tamaño.  

A transversalidade do traballo realizado por Agareso posibilita a súa participación en 

proxectos liderados por outras organizacións, aos que complementa aportando a súa 

especialidade en sensibilización e comunicación para o desenvolvemento.  

No eido da educación polo cambio social, Agareso traballa desde hai 11 anos da man 

de Solidariedade Internacional de Galicia (SIG) no proxecto O Mundo que Queremos e 

en actividades concretas doutros proxectos educativos que lidera SIG desde hai 7 anos. 

No novo proxecto en solitario de educomunicación, Agareso fai sinerxías con entidades 

de protección a persoas migrantes e racializadas como Arraianas, Sen Valos e 

Fundación Secretariado Xitano.  

Agareso cre na importancia de sumar esforzos e ideas xunto a outras organizacións, polo 

que o fai tamén nos proxectos levados a cabo en Galicia, nos que colabora, entre 

outras entidades como Igaxes, cos que executou o proxecto A Tribo. Fase 3.  

Outro dos socios estratéxicos de Agareso é a Coordinadora Galega de ONGD da que 

forma parte desde o 2010 e coa colabora, tanto de forma voluntaria nas comisións e 

Xunta Directiva, como con prestación de servizos especializados cando o requiren. No 

2021 sumámonos a unha nova rede do Terceiro Sector, a EAPN, na que colaboramos 

nos grupos de traballo de Participación e Comunicación.  

Continuamos tamén a aposta por traballar con entidades europeas como socias para 

a implementación de proxectos sobre memoria democrática e discurso de odio.  

En menor medida, realizamos colaboracións tamén con outras entidades 

especializadas en inclusión social en Galicia. 

2.3. Ingresos 

AGARESO desde a súa constitución ata a actualidade non deixou de medrar, tanto a 

nivel de proxectos executados como de monto económico asignado. Gran parte 

deste crecemento adicouse a aumentar o número de accións e a ter un maior número 

de profesionais asalariados. Durante estes 15 anos executou 67 proxectos, financiados 

por actores tanto privados como públicos da cooperación descentralizada de Galicia.  

No 2023 executáronse 11 proxectos por valor de 347.887€, en concreto executamos 2 

proxectos de Cooperación, 4 de Educación, 3 de Xuventude, 1 de Voluntariado, 1 de 

Memoria Democrática e 1 de Incidencia ,máis unhas cantas asistencias técnicas por 

accións puntuais por un total de 24.920€. 

Subvención concedidas no 2023 

PROYECTO FINANCIADOR CANTIDAD PAÍS ÁREA SOCIA CONSORCIO GRUPOS 

BENEFICIARIOS 

 

ANO 

RD23: Mujeres organizadas 

contra la cultura de 

violencia 

Cooperación 

Galega (Xunta 

de Galicia 

187.636€ República 

Dominicana 

Cooperació

n Exterior 

CIPAF  Adolescentes y 

mujeres 

organizadas de 

RD 

2023 

EpDLab Fase IX Cooperación 

Galega (Xunta 

de Galicia 

38.250 Galicia EpD   Alumnado de 5 

centros  

educativos da 

ESO e 

profesorado 

2023 

Xeración Contrainfo.  

Fase 2 

Cooperación 

Galega (Xunta 

de Galicia 

37.970€ Galicia EpD   Alumnado de 3 

centros  

educativos de 

secundaria de 

Galicia  

y persoas 

migrantes 

2023 

Activistas polo Mundo que 

Queremos. 2023 

Cooperación 

Galega (Xunta 

de Galicia 

70.000€  Galicia EpD  SIG/ACPP Alumnado de 6 

centros  

educativos de 

Secundaria de 

Galicia 

2023 

Comunicación de 

Guerrilla. Dereito á Auga 

Fondo Galego 

de Cooperación 

16.400€ Galicia Incidencia   Mocidade de 10 

concellos de 

Galicia 

2023 

Radio escolar como 

ferramenta de cambio 

social 

Consellería de 

Política Social 

11.472,03€ Galicia Xuventude   Alumnado de 3 

centros 

educativos 

galegos 

2023 

Muda o conto 3 mocidade 

contra o discurso do odio 

nas redes sociais 

Consellería de 

Política Social 

11.398,81 Galicia Xuventude   Mocidade e 

estudantes de 

Xornalismo 

2023 

Fomento do voluntariado 

de comunicación para o 

cambio social fase 3 

Consellería de 

Política Social 

6.759,95€ Galicia Voluntariad

o 

  Voluntariado de 

Agareso 

2023 

Audiovisual para 

prevención da 

discriminación por motivos 

de idade 

Consellería de 

Política Social 

11.037,14 Galicia    Mocidade e 

terceira idade 

2023 

Creación participativa de 

audios por la memoria de 

las mujeres. Fase 2 

Ministerio de la 

Presidencia 

10.000€ Galicia Memoria 

Democrátic

a 

  Alumnado da 

ESO de 4 IES de 

Galicia 

2023 

III Mostra de Cinema 

Rabudo 

Deputación de 

A Coruña 

4750€ Galicia Cultura   Juventud e 

colectivos sociais 

de A Coruña 

2022 

Programa de protección 

para defensoras de DDHH 

Cooperación 

Galega e 

Secretaría Xeral 

de Igualdade 

45.000 Galicia DDHH  SIG e Ecos do 

Sur 

Mulleres 

activistas 

2023 

3. INCIDENCIA y SENSIBILIZACIÓN 

 

Ao longo do ano 2023 Agareso participou nunha serie de eventos e campañas xunto a 

outras organizacións que buscaban facer incidencia política e sensibilización social.   

3.1 Cinema Rabudo 

Cinema Rabudo dedica a súa terceira 

edición a historias de incorformismo social 

feitas e protagonizadas por mulleres. A 

Mostra de Audiovisual Inconformista, volveu 

un ano máis ao Fórum Metropolitano de A 

Coruña os días 14, 15 e 16 de decembro ás 

20h, esta vez apostando pola mirada das 

mulleres realizadoras que dirixen as 7 pezas 

da mostra e que escolleron a outras mulleres 

como protagonistas das súas historias. 

Despois de cada proxección houbo coloquio 

coas realizadoras ou produtoras das pezas.  

 

O obxectivo desta iniciativa foi tamén xerar 

debate ao redor dun tema moi de 

actualidade:  a penalización da protesta 

social. A penalización do activismo, das loitas 

ecoloxistas, da liberdade de expresión ou do 

aborto. Temas que non terían por que 

entrecruzarse, pero que demostran como o 

sistema ten tendencia a restrinxir dereitos 

sempre que ten ocasión e son as persoas que alzan a voz as que reciben os maiores 

ataques. 

 

Pásalles ás activistas latinomericanas que loitan contra o espolio dos recursos naturais no 

documental La ilusión de la Abundancia, dirixido por Erika Gonzalez. Máxima, Bertha e 

Carolina comparten un obxectivo común: lideran a loita ambiental actual contra os 

conquistadores corporativos modernos. Mentres os gobernos e as corporacións están 

atrapados nunha carreira global para obter as materias primas máis baratas, estas tres 

mulleres cóntannos unha historia de coraxe incansable: Como seguir loitando para 

protexer a natureza cando a túa vida está en perigo? Cando a represión policial, o 

acoso empresarial, as lesións ou mesmo as ameazas de morte son parte da súa rutina 

diaria. 

https://www.agareso.org/gl/cinema-rabudo-dedica-a-sua-terceira-edicion-a-historias-de-incorformismo-social-feitas-e-protagonizadas-por-mulleres/
https://www.agareso.org/gl/cinema-rabudo-dedica-a-sua-terceira-edicion-a-historias-de-incorformismo-social-feitas-e-protagonizadas-por-mulleres/

Xoves 14 de Decembro 20:00h La Ilusión de la Abundancia, 61′, Bélgica,  Erika González 

Ramírez, Matthieu Lietaert. Coloquio posterior con Carmen Soler, delegada de 

EntreCulturas en A Coruña. 

 

Pásalles a artistas como Pablo Hasel, Valtònyc y Elgio, que foron condenados por un 

sistema xudicial politizado e que foron vítimas dunha táctica mediática que os presenta 

como delincuentes e “inimigos da democracia”. No Callarem, dirixida por Clàudia 

Arribas, aborda os seus casos desde unha perspectiva persoal e artística. 

 

Viernes 15 de Decembro 20:00h. No Callarem, 90′, Claudia Arribas, Violeta Octavio y 

Carlos Juan. Coloquio posterior con Fran García, productor del documental 

 

E repítese a historia nunha ficción, que recolle as dificultades das mulleres para poder 

decidir con liberdade sobre o seu corpo, non hai tanto tempo, aquí en Galicia. Dirixida 

por Jaione Camborda, O Corno, é unha mirada á maternidade contextualizada no rural 

galego de principios dos 70. Nunha época tardofranquista na que o aborto en España 

non era legal, o que situaba ás mulleres na clandestinidade cando tiña que tomar unha 

decisión. Para sobrevivir a esta clandestinidade a historia recolle unha cadea de 

sororidade entre mulleres que serven de refuxio á protagonista da película. 

  

Sábado 16 de Decembro. 20:00h O Corno, 103′, Jaione Camborda. Coloquio posterior 

coa, directora do documental 

 

Ese mesmo sábado ás 17h30  fíxose unha sesión de tarde, na que se proxectaron  tres 

curtas documentais realizadas por tres novas creadoras: 

 

● Na pel da Memoria, 14′, Laura Piñeiro e Coral Piñeiro. Unha carta a Mariví 

Villaverde, filla do alcalde republicano da vila onde nace a nosa remitente. Mariví 

con 14 años vese obrigada a exiliarse por culpa do golpe de estado. Teñen súas 

vidas algo que ver? Son visibles as pegadas das persoas e das historias que nos 

precederon nos lugares onde medramos? Este relato reflexiona sobre a 

importancia da memoria histórica a través das vivencias da súa protagonista. 

● Mothertruckers, 15′,Paula Romero. Mentres a crise do transporte crece no Reino 

Unido, Lisa, camionera e escritora, soña con escapar da realidade. A cabina do 

seu camión e a constante viaxe por estrada daranlle acceso a unha imaxinación 

fóra deste mundo. 

● Kalabukú (la semilla del cambio), 17′, Andrea Bouzo. En Oukout, catro mulleres 

reúnense cada domingo co seu grupo para autoxestionar un sistema de 

microcréditos, xunto coa colleita do arroz. Este alimento é símbolo de unidade e 

prosperidade nesta zona da Baja Casamance, Senegal, pois o individualismo non 

ten cabida na súa sociedade. Para sobrevivir, necesítanse as unhas ás outras, e 

xuntas procuran un equilibrio entre a vida tradicional e a independencia 

económica. Kalabukú [‘as mulleres’ en diola] sementan a semente dun cambio 

que xa se está xestando.  

 

Coloquio posterior con Andrea Bouzo, directora de Kalabukú. 

 

Entidades financiadoras: Área de Cultura da Deputación de A Coruña (3600€)  

 

3.2 II Cumio contra o discurso do odio 

O 15 e 16 de xuño a Coordinadora Galega 

de ONGD xunto con EAPN Galicia, Agareso 

e Ecos do Sur organizaron en Santiago de 

Compostela (edificio CIEDUS da 

Universidade de Santiago) o II Cumio 

contra os discursos de Odio, no que 

participaron unhas 70 persoas. 

O 15 de xuño o foco estivo na comunidade 

educativa e de educación para a 

Cidadanía Global, coa ponencia 

“Educando na diversidade”, na que se 

presentou o proxecto Xeración Contrainfo. 

A xornada do venres 16, co lema 

“Intelixencia artificial, sesgos e narrativas” 

estivo especialmente dirixida a 

organizacións e colectivos sociais, así 

como a calquera persoa con interese na comunicación, a tecnoloxía, e educación, etc.  

Nel participou a xornalista e investigadora Paula Guerra Cáceres, do colectivo AlgoRace-

(Des)racializando la Inteligencia Artificial (IA), que presentou o informe “Una introducción 

a la IA y la discriminación algorítmica para movimientos sociales”. Tamén  Vivian Rangel, 

xornalista, investigadora e docente de Maldita.es, con quen se falou das narrativas da 

desinformación e de como desmontalas dende as nosas organizacións ou dende a nosa 

práctica persoal. Houbo tempo para participar nunha dinámica de intercambio de 

experiencias inspiradoras e boas prácticas, nas que tamén presentamos Xeración 

Contrainfo e de coñecer testemuños e estratexias contra o odio desenvolvidas por 

activistas e colectivos en Latinoamérica. 

Agareso realizou dende o propio Cumio un programa especial de Castañas no Verán no 

que se abordaron con entrevistas e datos as problemáticas que se estaban a debatir no 

Cumio.   

 

3.3 Muda o Conto 

“Muda o conto: mocidade contra o discurso de odio nas redes sociais” é un programa 

que traballa a través de tres piares fundamentais: sensibilización, formación e 

participación das novas xeracións galegas de profesionais da comunicación na loita 

contra o odio. O proxecto divídese nunha campaña de sensibilización e nunha oferta 

formativa nas universidades galegas. Este 2023 tivo lugar a súa terceira edición, que puxo 

o foco no discurso de odio por razón de xénero. 

O proxecto céntrase na mocidade galega como motor de cambio social. Tendo 

presente este obxectivo xeral, o colectivo ao que se dirixen as actividades programadas 

foi o alumnado de estudos superiores de comunicación galegos. En concreto, 

estudantes de cuarto de Xornalismo da Facultade de Ciencias de Comunicación da 

Universidade de Santiago de Compostela, de segundo curso de Comunicación 

Audiovisual da Facultade de Comunicación da Universidade da Coruña e de cuarto 

curso de Publicidade da Facultade de Ciencias Sociais e da Comunicación da 

Universidade de Vigo. 

 

https://go.ivoox.com/rf/111389522
https://www.agareso.org/gl/muda-o-conto-mocidade-contra-o-discurso-do-odio-nas-redes/

Coa intención de ofrecer a mellor ensinanza 

e chegar ao noso público do mellor xeito 

posible, fixouse a atención tamén no 

voluntariado e equipo técnico da 

organización. Ademais de achegarlle ao 

equipo as novidades en canto a estratexias 

e ferramentas de comunicación para o 

cambio social para que desenvolvan o seu 

traballo do mellor xeito posible, tamén se 

cumpre cun dos obxectivos fundacionais 

da entidade: ofertar formación específica 

no eido da comunicación para o cambio 

social ás persoas que forman parte da base 

social. Así mesmo, un equipo de 4 persoas voluntarias 

participan activamente na produción da campaña de 

difusión e acompañan ao persoal técnico a impartir as 

formacións nas universidades. Deste xeito, cúmprese 

coa metodoloxía “aprender-facendo” que aplica a 

entidade co voluntariado. 

Como complemento á actividade formativa utilízase 

outro instrumento, moi común cando se traballa con 

este tipo de temáticas: a campaña de sensibilización. 

Esta constitúe a ferramenta perfecta á hora de facilitar 

ás persoas a reflexión e comprensión de temáticas 

complexas ou que non están ao seu alcance doutro 

xeito. Isto desemboca na final integración dun cambio. 

O alumnado participou coas súas pezas na propia 

campaña. 

 

Finaciador: Consellería de Política Social da Xunta de Galicia  

Presuposto 2022-2023: 11398, 81 € 

 

3.4 Comunicación de guerrilla. Dereito humano á auga 

Buscar impacto, xerar conciencia, transgredir… estas son solo algunhas das 

características coas que poderiamos definir a comunicación de guerrilla, unha técnica 

comunicativa suxerinte e nada convencional que se vale dos cánones da publicidade, 

da performance, do uso do mobiliario urbano ou da intervención en monumentos…, co 

obxectivo de utilizar o espazo público para provocar unha reflexión na cidadanía. 

 

Neste caso foron os mozos e mozas de seis concellos socios do Fondo Galego de 

Cooperación e Soliedariedade (Pontevedra, Bergondo, A Pastoriza, Tomiño, Ponteareas 

e A Pobra do Caramiñal) os que puxeron a súa creatividade a traballar para deseñar e 

propoñer accións de rúa que fagan reflexionar aos seus veciños e veciñas en torno ao 

dereito a auga e as súas problemáticas asociadas. Fixérono tras participar en tres 

obradoiros previos impartidos por AGARESO nos que aprenderon non so as 

peculiaridades que usa esta táctica comunicativa senón tamén que adquiriron 

coñecementos sobre a temática a tratar: a auga como un dereito humano 

fundamental e a crise climática global. 

 

No mes de marzo, en torno ao Dia Mundial da Agua, tiveron lugar as primeiras accións 

de rúa nos concellos de Pontevedra e Bergondo.   En Pontevedra un grupo de alumnado 

de artes do IES A Xunqueira 1 fixo que a céntrica Fonte dos Nenos da cidade amencera 

chea de lixo, nunha instalación artística para conmemorar o Día Mundial da Auga.   

 

O Concello de Bergondo pola súa parte espertou o 15 de marzo inundado duns 

enigmáticos códigos QR de gran formato colocados nas fachadas de varios edificios 

emblemáticos. Cando escaneabamos o QR, accedíase a unha conta atrás de 6 días 

ata o 22 de marzo. Ese día desvelouse o misterio: ao escanear o código QR aparecía un 

xogo. Nel, pregúntabase aos bergondeses e bergondesas, en ton de humor,  canto 

saben  do seu pobo, poñendo o foco en temas vinculados coa auga.  

 

En Xuño desenvolveuse o acto de comunicación de Guerrilla en A Pastoriza. Neste caso 

os mozos e mozas do IES Fonmiñá, coa colaboración da artista Cabanes Fontao 

realizaron na praza do Concello a escultura “Esta merda é vosa”, unha cabeza de vaca 

rechea co lixo que o alumnado recolleu na súa contorna, e que reivindicaba un medio 

ambiente menos contaminado.  

 

Tamén no mes de xuño a mocidade de Tomiño ideou unha exposición na que se pon 

de manifesto canta auga precisamos para vivir e se somos conscientes ou non da auga 

que consumimos. A exposición que se instalou durante varias semanas na Praza do 

Seixo, explica como e porqué uns pantalóns vaqueiros gastan uns 7.500 litros de auga 

na súa producción, unha camiseta, 2.500 litros ou unha cunha de café 140 litros de auga, 

entre outros moitos elementos. 

 

https://fondogalego.gal/
https://fondogalego.gal/
https://youtu.be/Yw7Z2l0Qz-8?si=2tMbjyodAEv-UI8n
https://youtu.be/Yw7Z2l0Qz-8?si=2tMbjyodAEv-UI8n
https://youtu.be/MOlBG7OHWeQ?si=iNTYrXHU3d-a6-fZ
https://youtu.be/MOlBG7OHWeQ?si=iNTYrXHU3d-a6-fZ
https://youtu.be/58CIt13JbcE?si=sHYFwxDcHnfL0s7n
https://youtu.be/bhFwjbc8t2g?si=WQJaC3p2K4TOuQK3

No mes de xullo, o grupo de voluntariado ambiental do Concello de Ponteareas, coa 

colaboracion do colectivo artístico Excolectivo,  realizaron a escultura dun váter xigante 

de arame que encheron con miles de toalliñas que eles e elas mesmas recolleron do rio 

Tea. A escultura que se situou na praza do Bugallal estaba complementada cun gran 

rolo de papel hixiénico no que puido lerse a contundente mensaxe “Esta é a mellor 

forma de limpar o cu”.   A rapazada voluntaria repartiu ese mesmo día entre a veciñanza 

rolos de papel hixiénico reciclado acompañados desta mesma frase.  

 

Xa no mes de decembro A Pobra do Caramiñal acolleu a súa primeira “Maratón da 

Cabicha” para concienciar sobre a problemática da contaminación do mar. A 

iniciativa foi ideada e posta en marcha por mozos e mozas do instituto Divino Maestro 

que pasaron a mañá do día 12 de decembro, recollendo as cabichas e os lixos que 

atoparon na contorna do mercado municipal no seu día forte.  Todo o que atoparon 

foron baleirándoo nun pequeno acuario que se instalou na praza central e que 

representaba o mar. Así, pouco a pouco a agua transparente e cristalina ao comezo 

foi transformándose en auga sucia e contaminada.  Todo isto acompañouse de 

información sobre os riscos das cabichas para o medio ambiente, centrándose sobre 

todo nos problemas que causan no mar e tamén para a produción e consumo de 

bivalvos, algo que evidentemente preocupa na zona. 

 

O proxecto ‘People & Planet: un destino común’ ten como obxectivo concienciar as 

mozas e mozos europeos sobre as graves consecuencias do cambio climático para que 

se convertan en axentes de transformación na procura dun mundo máis sustentable. A 

iniciativa, que botou a andar en novembro de 2020 e que se prolongará durante catro 

anos, busca tamén reforzar aos gobernos municipais na promoción de políticas a prol 

do desenvolvemento sostible, tendo en conta a interdependencia local-global. 

Procúrase así contribuír a implementar a Axenda 2030, en especial o ODS 13, que chama 

a adoptar medidas urxentes para loitar contra o cambio climático e os seus efectos. O 

plan está financiado polo programa DEAR da Comisión Europea e involucra a 19 

entidades de Galicia, Portugal, Alemaña, Irlanda, Italia, Polonia, Romanía, Países Baixos 

e Cabo Verde. 

 

 

https://youtu.be/WQgmytsT0yI?si=ss9bO5QgUPRpMZVk
https://youtu.be/Q9XE97mG7gM?si=6nAUNERxBbgxer6A
https://youtu.be/Q9XE97mG7gM?si=6nAUNERxBbgxer6A
https://fondogalego.gal/people-and-planet/
https://www.un.org/sustainabledevelopment/es/objetivos-de-desarrollo-sostenible/

3.5 Defensoras de Dereitos. Galicia Abriga 

Defender a quen defende é o 

obxectivo do primeiro Programa 

Galego de Acollida Temporal a 

mulleres defensoras de Dereitos 

Humanos aprobado pola 

administración Galega en 

decembro de 2023 e que se 

desenvolverá ao longo de 2024. 

 

Galicia Abriga está pensado para 

que mulleres de organizacións e 

movementos sociais de países nos 

que a Cooperación Galega ten 

presenza poidan saír 

temporalmente do contexto de 

risco físico e psicolóxico no que se atopan debido ao seu labor como defensoras de 

dereitos humanos. Naceu como unha iniciativa do sector galego de cooperación 

internacional, impulsado pola Coordinadora Galega de ONGD, que identificou a 

necesidade de ofrecer unha alternativa de protección temporal a mulleres dos países 

nos que traballan, que polo seu papel de activismo social e político estean sendo 

ameazadas e acosadas.  

 

O programa é viable gracias ao financiamento da Xunta de Galicia, a través de 

Cooperación Galega e a Secretaría Xeral de Igualdade, e do programa Protect 

Defenders da UE e bebe dos xa existentes en Asturias, País Vasco ou Comunidade 

Valenciana. 

 

“Este é un proxecto que ten como obxectivo fortalecer á sociedade civil dos países de 

orixe, dándolle un respiro ás activistas, ofrecéndolles o noso abrigo e seguridade en 

Galicia durante un tempo, onde se recuperarán psicolóxicamente e terán 

oportunidade de descansar, para despois voltar aos seus países con forzas renovadas”, 

comenta María Paz, presidenta da Coordinadora Galega de ONGD y directora de 

Solidariedade Internacional de Galicia (SIG). 

Do itinerario de acollemento encargarase a entidade experta galega Ecos do Sur, con 

sede en A Coruña, onde tres mulleres estarán aloxadas nun piso compartido durante a 

estadía de tres meses. “Faremos axendas persoalizadas para cada perfil, mesturando o 

apoio psicolóxico e atención médica, coas actividades de ocio e tempo libre, para que 

a desconexión sexa efectiva”, afirmou Saray Durán, directora de Ecos do Sur. 

https://galiciaabriga.org/

Dende Agareso encargarémonos da parte de incidencia social e política do programa. 

“As activistas coas que levamos anos traballando en rexións como Centroamérica 

manifestan que unha das medidas de protección máis eficaces, non para casos de 

protección de emerxencia senón para ameazas de grado medio, é precisamente dar 

a coñecer en Europa as súas loitas, conseguir facer sinerxias coa sociedade civil 

organizada de occidente e porlle nome e cara os seus agresores”, comenta Lorena 

Seijo, coordinadora de Agareso. Por elo, este programa incorpora un compoñente que 

está pensado para que a súa estancia en Galicia sirva tamén para fortalecer as súas 

loitas e procurarlle máis apoios a nivel internacional. 

Una das características máis salientable deste programa é o numeroso respaldo que ten 

doutras entidades do sector como Amigas da Terra, Asemblea de Cooperación pola 

Paz, Enxenerías sen Fronteiras, Médicos do Mundo, Provivienda, MPDL, Solida e Mulleres 

Salgadas,  que xunto co Fondo Galego de Cooperación e as tres universidades galegas 

conformarán o grupo de apoio, ofrecendo recursos e asesoría, ademáis de participar 

nos proceso de selección e avaliación. Se espera que as mulleres cheguen a Galicia 

entre abril e maio deste ano, para retornar aos seus países de orixe no verán. 

 

Financiadores:  Cooperación Galega, Secretaría Xeral de Igualdade  

Orzamento: 45.000€ 

4. Formación a colectivos con capacidade 

de réplica 

  

4.1 XIII Seminario de Comunicación Social e Cooperación 

Internacional 

AGARESO organiza dentro do proxecto Xeración Contrainfo, financiado por 

Cooperación Galega a través da convocatoria de proxectos de EpCG, un seminario de 

Comunicación Social e Cooperación Internacional que xa vai pola súa décimo terceira 

edición. Esta formación está pensada para quen desexan mellorar as súas prácticas 

comunicativas aplicadas ao sector social, xornalístico ou da produción audiovisual. 

 

 

 

 

 

 

 

 

 

 

 

 

 

 

 

 

 

 

 

Durante as dez sesións que abarca o Seminario, trataranse temáticas transversais como 

o enfoque de xénero, o discurso do odio, o xornalismo e os dereitos humanos, 

a cooperación internacional, experiencias de ONG’s en terreo, o terceiro sector en 

Galicia, audiovisual comprometido, a fotografía social e a radio comunitaria, 

alternando sesións teóricas e prácticas. Ademais, tres das persoas participantes no 

Seminario realizaron unhas prácticas en terreo durante unha semana para completar a 

súa formación.  

Son  40 horas presenciais (10 sesións de 4h), do 3 de marzo ao 12 de maio, todos 

os mércores de 16h a 20h  na Facultade de Ciencias da Comunicación da Universidade 

de Santiago de Compostela. O curso está destinado preferentemente a activistas, 

persoal técnico e voluntariado de organizacións sociais, estudantes e profesionais da 

comunicación, profesorado, profesionais e estudantes dos medios de comunicación. 

 

As sesións deste 2023 ás que asistiron máis de 20 alumnos e alumnas foron: 

 

Xornada 1| Introdución e Radio Comunitaria | Presencial 

Introdución do seminario e primeira sesión sobre radio comunitaria con Juan de 

Sola (xornalista en Onda Cero), quen conectará a través de Skype con varias radios 

comunitarias de Latinoamérica. 

 

Xornada 2 | Audiovisual Comprometido | Presencial 

Sesión a cargo de Antonio Grunfeld, director de documentais e cooperante, e Olmo 

Couto, director de fotografía residente no Kurdistán sirio. 

 

Xornada 3 | Comunicación en Terreo e Artivismo | Online 

Xornada dividida entre o relatorio de Laura Feal, xornalista colaboradora no El País e 

consultora en xestión de proxectos ao desenvolvemento e Mamadou Día, artivista e 

director da ONG Hahatay Sonrisas de Gandiol. 

 

Xornada 4 | A Cooperación ao Desenvolvemento| Presencial 

A primeira parte da sesión é a cargo de Alejandro Quiñoá (delegado de ACPP en 

Galicia e presidente da Coordinadora Galega de ONG’s). A segunda sesión é unha 

dinámica de grupo a través do xogo de mesa: “En busca do desenvolvemento”. 

 

Xornada 5 | Xornalismo en África | Presencial 

A cargo de Pepe Naranjo, colaborador do EL PAÍS en África occidental. 

https://www.linkedin.com/in/juan-de-sola-ab763a24/?originalSubdomain=es
https://www.linkedin.com/in/juan-de-sola-ab763a24/?originalSubdomain=es
https://www.ondacero.es/autores/juan-de-sola/
https://www.instagram.com/a.grunfeld/?hl=es
https://www.elprogreso.es/articulo/cultura/olmo-couto/202203302154431567679.html
https://www.elprogreso.es/articulo/cultura/olmo-couto/202203302154431567679.html
https://elpais.com/autor/laura-feal-sanchez/
https://elpais.com/autor/laura-feal-sanchez/
https://www.diamamadou.com/
https://hahatay.org/es/inicio/
https://www.lavozdegalicia.es/noticia/santiago/2019/02/03/span-langgl-noso-consumo-impacta-noutras-realidades-ten-responsablespan/0003_201902S3C7991.htm
https://twitter.com/naranjo_p?ref_src=twsrc%5Egoogle%7Ctwcamp%5Eserp%7Ctwgr%5Eauthor
https://elpais.com/autor/jose-naranjo/

Xornada 6 | Vídeo Participativo e LGTBIQ+ | Presencial 

Roi Guitían descóbrenos na primeira sesión o Vídeo Participativo: unha ferramenta 

para utilizar o audiovisual para traballar con colectivos en risco. A segunda sesión é a 

cargo de Gael Martins, que profunda sobre feminismos queer. 

 

Xornada 7 | Medios de comunicación e Afrodescendencia | Online 

A cargo de Lucía Mbomío, xornalista en TVE, escritora e activista afro. No seu relatorio, 

analiza o tratamento histórico dos medios de comunicación á comunidade afro. 

Desde o anuncio do ColaCao até as series actuais de Netflix. 

 

Xornada 8 | Fotografía Social | Online 

Penetrámonos no mundo do fotoxornalismo a través da mirada de Anna Surinyach, 

fotógrafa e editora da revista 5W. 

 

Xornada 9 | Feminismo e Xitanofobia | Presencial 

Primeira sesión sobre feminismo, a cargo de Llerena Perozo,, editora especializada en 

xénero. E segunda sesión centrada na xitanofobia nos medios de comunicación, a 

través da Fundación Secretariado Xitano. 

 

Xornada 10 | Comunicación ambiental | Presencial 

Teremos con nosotrxs ás compañeiras de Amigos da Terra para falar de comunicación 

e sustentabilidade ambiental. 

 

O Seminario de Comunicación Social e Cooperación Internacional é unha actividade 

do proxecto Xeración Contrainfo financiado pola Xunta de Galicia e Cooperación 

Galega. 

 

Os traballos finais do alumnado poden consultarse aquí: 

https://www.agareso.org/gl/os-traballos-do-xiii-seminario-de-comunicacion-social-e-

cooperacion-internacional/ 

 

 

Viaxe práctica a terreo Senegal 

https://www.agareso.org/es/roi-guitian-2/
https://www.instagram.com/gaeldepapel/
https://www.pikaramagazine.com/author/lucia-mbomio/
http://www.annasurinyach.com/
https://www.revista5w.com/
https://gl.wikipedia.org/wiki/Llerena_Perozo_Porteiro
https://www.gitanos.org/
https://amigosdaterra.net/info/160415_adt/portada/
https://www.agareso.org/es/que-hacemos/proyectos-educativos/xeracion-contrainfo-es/
https://www.xunta.gal/portada
https://cooperacion.xunta.gal/
https://cooperacion.xunta.gal/
https://www.agareso.org/gl/os-traballos-do-xiii-seminario-de-comunicacion-social-e-cooperacion-internacional/
https://www.agareso.org/gl/os-traballos-do-xiii-seminario-de-comunicacion-social-e-cooperacion-internacional/

Ano tras ano, en 

AGARESO reiteramos a 

importancia da viaxe de 

prácticas ao terminar o 

Seminario. É unha 

maneira de recoñecer o 

esforzo e o talento dos/as 

mellores alumnos/as de 

cada curso e ao mesmo 

tempo sérvelles para pór 

en práctica todo o 

coñecemento adquirido 

durante as 10 sesións 

teóricas.  

 

Tras a boa experiencia 

do ano pasado, 

decidimos volver a 

realizar esta viaxe en Senegal, pero esta vez visitamos a ONG Hahatay, que se atopa no 

pequeno pobo de Gandiol, preto de Saint Louis, ao norte de Senegal. Esta organización 

está centrada no desenvolvemento comunitario para previr a forte inmigración que se 

produce na zona, abrigo entre a poboación máis xóven. Ademais, esta organización 

ten un compoñente moi forte de Comunicación Social, xa que contan cunha radio 

comunitaria e un laboratorio de audiovisuais propios, na súa maioría levados por 

mulleres do pobo.  

A viaxe tivo lugar do 4 ao 12 de xullo e a expedición conformábana o coordinador do 

Seminario e 3 alumnas:  

● Antonio Grunfeld, coordinador do Seminario  

● Mar Navarro: alumna  

● Mareme Fall: alumna  

● Javier Ramos: alumno  

 

Decidiuse viaxar a Gandiol, porque o proxecto de Hahatay está especializado en 

acoller a moitos xornalistas internacionais e moitos dos seus membros traballaron como 

produtores locais para múltiples rodaxes. Ademais do proxecto de desenvolvemento 

comunitario, contan cunha residencia artística (chamada Dekandoo) que é perfecta 

para aloxarse e facer de Gandiol o campamento basee para profundar en calquera 

temática da zona.  

Unhas semanas antes de viaxar, os/as alumnos/as seleccionados/as tiveron unha 

reunión online con Laura Feal, coordinadora de Hahatay e tamén xornalista, para que 

nos falase das distintas temáticas que poderian abordar. De entre todas, o alumnado 

decidiu centrarse na problemática ambiental da zona, onde cada ano moitos pobos 

costeiros desaparecen pola crecente subida do nivel do mar. Estes pobos vense 

arrasados polo océano e os seus habitantes vense desprazados ao interior da rexión, 

con todo o que isto supón para unha poboación que principalmente vive do mar. 

O alumnado decidiu abordar esta temática a través dunha reportaxe multimedia, onde 

se mesture texto, con fotografías, clips de vídeo e podcast. 

Co tema e o formato elixidos, unha vez instalados en Gandiol, a expedición comezou a 

coñecer a problemática de primeira man a través de testemuños de expertos e 

afectados. Para contactar con todos eles, todo o persoal de Hahatay ofreceunos a súa 

axuda e ademais puxeron á nosa disposición a un traballador da ONG (Khadim 

Diop)que nos fixo de produtor local. 



 

24 

 

 

En total foron 6 días de traballo, onde o alumnado obtivo numerosos testemuños de 

expertos na problemática e de afectados pola crecida do nivel do mar. Ademais de 

poder afondar na temática, o alumnado aprendeu o uso das cámaras, os micrófonos e 

os trípodes. Aprenderon moito de técnica, pero a través destas prácticas tamén 

aprenderon a traballar en condicións complicadas, a funcionar en equipo ou a 

importancia de coidar aos protagonistas cando se traballa con poboacións vulnerables. 

A reportaxe multimedia sesultado desta viaxe pode atoparse en: 

https://labrecha.agareso.org/ 

 

 
 

 

 

 

 

 

https://labrecha.agareso.org/

4.2 Formación profesorado 

 

Os nosos proxectos de EpD adoitan incorporar accións de devolución de aprendizaxes 

con públicos con grande capacidade de répica. Dentro destes, é especialmente 

significativo o traballo coas facultades de Educación e co profesorado en exercicio. Así, 

dentro do proxecto Xeración Contrainfo celebramos a formación homologada pola 

Consellería de Educación Loita contra o discurso de odio nas aulas á que asistiron 18 

persoas, todas elas docentes en activo no ensino secundario.  

O profesorado participa nesta formación co obxectivo de obter recursos e ferramentas 

prácticas e eficaces coas que poder traballar contra o discurso de odio nas aulas de 

Seundaria en Orientación, Titorías, Proxecto Competencial, Valores ou de xeito 

transversal no centro. Fano con precoupación e cunha certa sorpresa ante os discursos 

que proliferan nas súas aulas, a deshumanización coa que ven que o alumnado trata a 

quen considera diferente, o fanatismo, o insulto e o "orgullo" na reprodución de discursos 

de odio que detectan dun tempo a esta parte. E consideran que é importante facelo 

tendo en conta o impacto das RR.SS. na polarización social e moi especialmente no 

alumnado. Falan, expresamente, dos efectos dos algoritmos, da cultura do slogan, da 

predominancia da emoción, da falta de atención ede reflexión, da incapacidade para 

descubrir as fake news, do poder das e dos influencers e da sutiliza dalgunhas mensaxes 

de odio. Expresan, finalmente, a necesidade de ter tamén como docentes referentes 

ou grupos de apoio para afrontar as situacións desta natureza que se están a vivir nas 

aulas. 

 

4.3 Charlas Colexio de Xornalistas 



 

26 

 

 

Protagonistas de Xeración Contrainfo Fase 1 e A Tribo Fase 3 presentaron no Centro 

Internacional de Prensa de Galicia, en Santiago de Compostela, os seus proxectos a 

profesionais do xornalismo, nunha actividade organizada xunto co Colexio de 

Xornalistas. 

Diana Viveros falou da existencia de discurso de odio e de racismo na nosa sociedade 

e da necesidade de entender e interiorizar que migrar é inherente á vida humana e está 

presente, tamén, na nosa propia historia. Mentres que Helena de Lima e Viktoria Sousa 

(Ryuu) recordaron que é preciso que as persoas adultas presten máis atención ao que 

a rapazada ten que dicir. Especialmente, en materia de saúde mental. 

Estableceuse, finalmente, unha interesante conversa entre as protagonistas e as e os 

profesionais da informacións sobre a representación das distintas realidades nos medios 

e sobre o papel que a comunicación pode ter á hora de construír un mundo mellor. 

 

4.4 Charlas en universidades 

Futuras e futuros profesionais da Educación Social e da Psicoloxía Social puideron 

coñecer de primeira man o traballo da rapazada da Tribo nas derradeiras proxeccións 

da terceira edición do proxecto que desenvolvemos con Igaxes e grazas á 

colaboración de Fundación “la Caixa”.  

As habilidades creativas, de traballo en equipo e de exposición pública da rapazada 

foron algunhas das cuestións que máis chamaron a atención das profesionais e do 

estudantado das universidades galegas, como tamén a capacidade de participación, 

o entusiasmo e a autonomía das participantes da Tribo. 

As encargadas de defender o traballo do grupo nas facultades de Educación Social da 

UVIGO e de Psicoloxía da USC destacaron a importancia de que as profesionais escoiten 

“realmente” a rapazada en risco de exclusión social, dende o respecto e a vontade de 

comprender a súa situación en toda a súa complexidade. “A saúde mental”, concluiu 

unha das alumnas do Máster en Intervención Social e Comunitaria da USC, “ten que ver 

con isto, con crear lazos e con acompañar procesos que permitan reparar as vidas das 

persoas”. 

5. PROXECTOS    

 

5.1. Proxectos educativos 

5.1.1 Activistas polo mundo que queremos.  

 

Neste curso escolar 2023/2024, celébrase a XI edición de Activistas polo Mundo que 

Queremos. Segue a ser un proxecto que  forma parte da plataforma de innovación 

educativa Plan Proxecta, dependente da Consellería de Educación da Xunta de 

Galicia e segue mantendo este elemento esencial xunto co de querer ser un proxecto 

participado e plural. O consorcio continúa conformado por Solidariedade Internacional 

de Galicia como cabeza  e responsable última do proxecto, Agareso como responsable 

da xestión da aula virtual,  dos obradoiros educomunicativos e da comunicación do 

proxecto e  Asamblea de Cooperación pola Paz como responsable da xestión da visita 

das activistas que dende Colombia visitannos este ano. 

Unha iniciativa que se caracteríza por: 

1. Formar parte do Plan Proxecta + da Consellería de Educación da Xunta de 

Galicia. 

2. Ser un proxecto colectivo e participado por distintas entidades con experiencia 

no eido da ECG. 

3. Seguir combianando a formación online coa presenciall. 

Así pois, Activistas polo Mundo que Queremos 2023-2024 é unha iniciativa dirixida a 400 

alumnos e alumnas dos centros galegos de secundaria e formación profesional xunto 

ao seu profesorado, seleccionados entre aqueles que o solicitaron a través do programa 

Plan Proxecta +.  

Co profesorado e alumnado destinatario, afondamos nas desigualdade sociais 

existentes e as causas que as perpetúan con especial atención a realidade dos países 

empobrecidos nos que traballa a cooperación galega. Tendo de marco teórico a 

Axenda 2030, os activismos LGTBI e feminista, o medioambientalista e o antirracista, 

serán estas as temáticas condutoras da proposta, e a comunicación transformadora e 

a radio, as ferramentas metodolóxicas e elementos vertebradores das accións que 

desenvolvemos. 

Neste senso e partindo da premisa “A comunicación e a capacidade de facer uso dela 

para sensibilizar e transformar”, queremos explorar o potencial educativo da 

comunicación promovendo a reflexión do alumnado sobre a conexión existente entre 

as realidades locais e as desigualdades globais, concienciando e implicando ás novas 

xeracións na responsabilidade que todas e todos temos na construción dun mundo máis 

xusto e equitativo. 

Cabe destacar que, tendo en conta que se trata dunha iniciativa que fai especial 

fincapé na realidade dos países empobrecidos, a súa testemuña é fundamental e para 

iso, a experiencia de traballo das persoas que forman parte dos colectivos cos que 

traballamos en países coma El Salvador, Guatemala, Honduras, etc. será o fío condutor 

da proposta, motivando encontros presenciais, co alumando e o profesorado que 

permitan coñecer de primeira man as súas experiencias. Este ano seleccionaronse dúas 

activistas da Fundación Forjando Futuros de Colombia. 

A proposta pedagóxica, complementase, por unha banda, cun acompañamento 

continuo ao profesorado implicado, axente imprescindible no desenvolvemento do 

proxecto, ademais da súa participación nunha formación que os pretende situar no 

coñecemento do proxecto, recomendar a súa posta en marcha nos centros e que 

coñezan o enfoque de ECG. Por outra banda, conta cunha aula virtual, que contribuirá 

a sensibilizar e formar ao alumnado nas temáticas abordadas. 

Nos seus 11 anos de historia o proxecto chegou xa a máis de 4800 mozos e mozas, a 276 

profesores e profesoras e a 62 centros educativos, a os que se suman seis centros nesta 

nova edición: o IES Plurilingüe Pedra da Aguia na Ponte do Porto en Camariñas, IES 

Campo de San Alberto en Noia, o IES Ramón Cabanillas de Cambados, o IES A Basella 

de Vilanova de Arousa, o IES O Couto da cidade de Ourense e o IES Lois Peña Novo de 

Vilalba. 

O percorrido didáctico que realiza o alumnado neste curso mestura a formación 

presencial coa online e establece as seguintes paradas: 

● Parada 1 (presencial). Novembro. Que significa ser activista? Primeiro obradoiro 

para dar a coñecer o proxecto, a aula virtual e os conceptos cos que imos 

traballar. 

● Parada 2 (presencial). Decembro. Comunicación transformadora. Analizamos os 

medios de comunicación de masas e as redes sociais dende unha perspectiva 

crítica. 

● Parada 3 (virtual). Xaneiro. Os activismos. A rapazada achégase ás principais 

desigualdades (medioambiental, feminista, antirracista e LGTBI) e coñece as 

maneiras de actuar na súa contorna a nivel local contra problemas que teñen 

repercusión global. 

● Parada 4 (virtual). Febreiro. Guións radiofónicos. Creamos os guións para as nosas 

pezas radiofónicas, dedicadas a un dos catro activismos propostos. 

● Parada 5 (presencial). Marzo. Obradoiro de radio. O alumnado crea o seu propio 

programa de radio de combate, que se grava de maneira conxunta na aula. 

● Parada 6 (virtual). Abril. Outros contextos sociais. Coñecemos a loita de activistas 

procedentes doutras partes do mundo. 

● Parada 7 (presencial). Abril. Encontros con activistas do Sur. Persoas implicadas 

nas loitas contra as diferentes desigualdades tratadas co alumnado visitan os 

centros educativos e achegan os seus desafíos e as ferramentas empregadas 

para combatelos. 

 

NOME DO PROXECTO Activistas polo mundo que queremos. Convenio con 

Solidariedade Internacional de Galicia e ACPP. 2023-24 

PAÍS España 

IMPORTE EXECUTADO 70.000,00 € convenio( AGARESO executa 25.050 € ) 

SOCIOS LOCAIS Solidariedade Internacional e ACPP  

PERSOAS BENEFICIARIAS 400 alumnos/as da ESO e 31 profesores/as 

 

     5.1.2 EpdLab IX 

Tras oito edicións, a fase 9 de EpDLab afonda na ECG como materia transversal no 

ensino, na innovación educativa con perspectiva crítica, na comunicación dixital como 

estratexia de transformación social e nas ferramentas para facilitar a reutilización dos 

resultados.  

O obxectivo principal é a mellora das habilidades de reflexión crítica e participación 

social do alumnado e do profesorado de ESO, a través do traballo con 5 centros 

educativos, por expreso desexo do profesorado e das directivas do IES Praia Barraña, 

IES Carlos Casares, IES Pintor Colmeiro, IES Illa de Ons e IES de Brión. Para acadar dito 

obxectivo, EpDLab pon o til nas seguintes prioridades:  

1. Desenvolvemento da competencia dixital que, segundo a LOMLOE, inclúe tanto 

o tratamento da información e a lectura de linguaxes multimedia, como a 

creación de contidos e a resolución de problemas. No noso caso, facemos 

fincapé na alfabetización mediática, no impacto socio-cultural dos discursos dos 

medios e nas habilidades comunicativas.  

2. Sensibilización respecto á desigualdade, poñendo en valor o rol da 

comunicación nos procesos de transformación social, e en relación directa co 

anterior obxectivo e coas competencias sociais e cívicas. EpDLab busca a 

formación en interculturalidade, xustiza social, defensa dos DDHH, igualdade e 

non discriminación.  

3. Educación para a participación social en pos da igualdade de oportunidades e 

o reparto xusto dos recursos a nivel global, a través do achegamento á 

Cooperación Internacional, aos ODS, ao activismo e ás expresións culturais e 

mediáticas.  

4. A mellora da aprendizaxe entre iguais mediante dinámicas de traballo en equipo, 

xestión de conflitos, argumentación, responsabilidade colectiva, reflexión e 

debate en grupo e interaccións significativas na aprendizaxe.  

5. Deseño e promoción de procesos de colaboración docente, que integre a 

diversidade dos diversos contextos educativos, tanto no marco do ensino 

obrigatorio como universitario.  

Todas as actividades baséanse na comunicación entendida como un feito social e 

cultural, no seu impacto no contexto cotián e na nosa relación con outras persoas, 

colectivos e lugares do mundo. Traballamos na produción de contidos transmedia a 

través dun itinerario de 6 sesións formativas cos 5 grupos participantes, ás que 

engadimos unha sétima sesión con cando menos 2 grupos máis en cada centro 

educativo. Ademais, celebramos un encontro ou hackathon para promover o 

intercambio de experiencias entre o alumnado dos diferentes centros, así como para 

desenvolver habilidades de aprendizaxe entre iguais e de socialización.  

Esta fase de EpDLab darlle continuidade a un proceso de traballo colaborativo no que 

nesae edición participan a Facultade de Ciencias da Educación e do Deporte de 

Pontevedra e a Facultade de Educación Social de A Coruña, cuxo resultado será a 

mellora da ferramenta de transferencia deseñada o curso pasado (Kit Dixital de 

Aprendizaxe Aberta), que contribúa a disciplinas relacionadas coa didáctica, coa 

innovación, coa educación transversal en valores e coa introdución de estratexias de 

aprendizaxe anticipativa, tanto no eido da investigación como da práctica docente. 

Para garantirmos un proceso innovador, efectivo e relevante, inclúense dúas formacións 

específicas en atención á diversidade, e máis unha xornada formativa para o 

profesorado galego en colaboración coa Consellería de Educación. Tanto o resultado 

como o proceso en si mesmo serán revisados e validados por unha asociación 

profesional docente especializada en convivencia, coeducación e dereitos humanos, 

a Asociación Convives. 

https://kit.epdlab.gal/
https://kit.epdlab.gal/

Todos os contidos, procesos, materiais e resultados do proxecto estarán publicados na 

web (https://epdlab.gal), dende a que se accederá tamén á aula virtual aberta e ao 

blog, no que o profesorado comparte a súa experiencia en cada obradoiro dende 

unha perspectiva docente. 

 

NOME DO PROXECTO Mellora da capacidade de reflexión crítica e de xeración de 

produtos educomunicativos do alumnado de secun-daria 

de Boiro, Bueu, Silleda, Viana do Bolo e Brión e do 

profesorado de centros públicos de Galicia.  

 

PAÍS España 

IMPORTE EXECUTADO 38250 € 

SOCIOS LOCAIS -  

PERSOAS BENEFICIARIAS 100 alumnos/as da ESO e 12 docentes 

 

5.1.4 Xeración contrainfo. Fase II 

https://epdlab.gal/

Xeración Contrainfo nace en 2022 como resposta á radicalización dos discursos de odio 

entre as e os adolescentes, que segundo relatan as e os docentes e os colectivos 

afectados están provocando un clima de polarización social nas aulas e uns altos niveis 

de intolerancia e de agresividade cara aos colectivos excluídos, as persoas migrantes e 

racializadas, as persoas xitanas e as persoas do colectivo lgtbiq+, ao que hai que 

engadir a transversalización da discriminación por xénero.  

 

  

 

O obxectivo macro do proxecto, dende a súa primeira edición, é atallar a raíz do 

mecanismo que xera os discursos de odio, que medra vizosa nun contexto de escasa 

alfabetización mediática e consumo abusivo de contidos dixitais, regada polo uso que 

grupos extremistas fan da situación, investindo grandes sumas de cartos en campañas 

globais que promoven a predisposición da adolescencia cara a posicións intolerantes 

e radicalizadas. Para conseguilo, dividimos a nosa proposta en bloques, que esta 

segunda edición son os seguintes: 

 

1. Traballo con colectivos afectados polos discursos de odio islamófobo (Sen Valos) 

e lgbtiqfóbico (Arelas, Daniela Fernández, Avante Galiza e Rede Educativa de 

Apoio LGBTIQ+ de Galicia). A participación dos colectivos afectados polos 

discursos do odio é transversal ao proxecto, pero a súa participación na 

definición inicial do marco conceptual sobre o que se construirán todas as 

actividades e procesos é de trascendental importancia. Neste proceso, 

ampliaremos, tamén, as capacidades das propias vítimas para reflexionar sobre 

as súas vivencias e comunicarllas ao conxunto da sociedade. 

2. Estudo da presenza dos discursos de odio nos centros de Secundaria de Galicia, 

acompañadas pola consultora Estrella Ramil, para comprender a natureza do 

discurso de odio que reciben, especificamente as persoas do Magreb e as 

persoas do colectivo LGBTiQ+. Numerosos estudos analizan o papel dos 

algoritmos, da desinformación e da impunidade no auxe do odio na rede (moi 

especialmente, contra o colectivo LGBTiQ+), xerando unha importante literatura 

https://www.agareso.org/gl/que-facemos/proxectos-educativos/xeracion-contrainfo/

académica sobre o funcionamento das narrativas do odio en Internet. Sen 

embargo, existen poucos datos obxectivos, ben sexan cuantitativos ou 

cualitativos, sobre o impacto que estas narrativas teñen off line, fóra da contorna 

dixital. Xeración Contrainfo pretende, dende o seu nacemento, contribuír na 

visibilización e na loita contra este baleiro de coñecemento, estudando a 

presenza dos discursos de odio nos centros de Secundaria e a relación destes 

discursos co consumo mediático e coa alfabetización mediática do alumnado. 

Por iso lle damos unha grande importancia ao proceso de recollida de 

información e á súa posterior sistematización. Na súa primeira edición, Xeración 

Contrainfo certificou a existencia dun nivel elevado de racismo e machismo entre 

o alumnado de Secundaria (link) e, na segunda fase, quere analizar a existencia 

de narrativas lgbtiqfóbicas, para o que contaremos con dúas consultoras 

especializadas (Estrella Ramil e Raquel Doallo), que nos axudarán a deseñar 

ferramentas de investigación social axeitadas e a aplicalas con solvencia e 

precisión.  

3. Creación de materiais de comunicación participativa, protagonizados por 

persoas dos colectivos afectados polos discursos de odio islamófobo (Sen Valos) 

e lgbtiqfóbico (Arelas, Daniela Fernández, Avante Galiza e Rede Educativa de 

Apoio LGBTIQ+ de Galicia), que expliquen de maneira sinxela e directa o impacto 

que teñen estes discursos na súa vida e favorezan a reflexión e a empatía, tanto 

entre o alumnado de Secundaria como entre o alumnado universitario, as e os 

docentes, as e os profesonais da comunicación e o conxunto da sociedade. 

4. A partir dos resultados do estudo e dos materiais de comunicación participativa 

protagonizados polas vítimas do discurso de odio, o equipo do proxecto 

complementa a metodoloxía desenvolvida na primeira edición do proxecto con 

aspectos específicos que afectan á poboación do Magreb e elabora unha nova 

metodoloxía de educomunicación específica para traballar a LGBTiQfobia nas 

aulas. Ambas as dúas empregan a educomunicación para chamar a atención 

do alumnado de Secundaria sobre os estereotipos nos que se basean os discursos 

de odio e ofrecerlles argumentos e ferramentas coas que construír o seu propio 

contradiscurso. Como sempre, nos nosos proxecto, pecha o círculo unha 

chamada á acción, ao activismo.  

5. Posta en práctica destas metodoloxías en 8 aulas de 4 centros galegos, o IES do 

Milladoiro (Ames), o IES de Soutomaior, o IES Xulián Magariños (Negreira) e o IES 

Politécnico de Vigo. 200 alumnos e alumnas de 3 localidades rurais e unha urbana 

participarán nun total de 20 obradoiros de 100 minutos e producirán os seus 

propios materiais contradiscursivos.  

6. Unha vez testadas as metodoloxías e incorporadas as correccións e melloras que 

puideran xurdir, elaboraremos Guías didácticas de libre uso e organizaremos 

unha serie de actividades e materiais que nos permitirán transferir os 

coñecementos e ferramentas entre colectivos con alta capacidade de réplica: 

os claustros dos centros participantes, docentes da Rede Educativa de Apoio 

LGBTIQ+ de Galicia, docentes que participan nas propostas de formación da 

Xunta de Galicia, alumnado da facultade de Educación da Universidade de 

Santiago de Compostela e e profesionais asociados/as ao Colexio de Xornalista 

de Galicia.  

7. Finalmente, deseñamos e implementaremos o XIV Seminario de Comunicación 

Social e Incidencia na facultade de Comunicación da Universidade de Vigo, co 

obxectivo de axudar as e aos profesionais presentes e futuros da comunicación 

a analizar as consecuencias da propagación do discurso do odio nos medios e 

redes e a comprender como o interpreta a xente máis nova.  

8. A visibilización das aprendizaxes obtidas e do traballo realizado ao conxunto da 

sociedade galega está presente ao longo de todo o proceso, cunha campaña 

de comunicación en web, redes e medios de comunicación. 

 

Xeración Contrainfo é un proxecto fortemente imbricado con axentes e actores de 

sectores diversos. Dende institucións formais como a Consellería de Educación, as 

Universidades de Santiago de Compostela e de Vigo ou os catro IES participantes ou 

entidades tan estables como o Colexio de Xornalistas ou Sen Valos ou tan febles no 

estrutural como fortes na militancia como Arelas, Avante Galiza ou a Rede Educativa 

de Apoio LGBTIQ+ de Galicia. Consideramos que esta pluralidade de voces na loita por 

un obxectivo común é, en grande medida, o maior acerto do proxecto dende a súa 

definición inicial.  

 

NOME DO PROXECTO Promover a co-responsabilidade e dotar de novas 

capacidades e ferramentas ao alumnado de educación 

secundaria e superior de Galicia para contrarrestar os 

discursos do odio desde o enfoque de dereitos humanos 

(Xeración Contrainfo Fase II) 

PAÍS España 

IMPORTE EXECUTADO 37.970€ 

COLABORADORES Arraianas, Fundación Secretariado Xitano, Sen Valos, IES 

Fonmiñá (A Pastoriza), IES do Milladoiro (Ames) e IES do 

Urbano Lugrís (A Coruña) 

PERSOAS BENEFICIRAIS 200 alumnado/as de Secundaria, 25 docentes que 

participan na formación homologada polo CAFI, 75 

alumnos/as da Facultade de Educación da USC, 7 menores 

de Arelas, 2 activistas de Avante Galiza LGBT e 6 docentes 

da Rede Educativa de Apoio LGBT de Galicia. 

5.1.5 Radio Escolar. Fase II 

Radio Escolar como Ferramenta de Cambio Social afrontou nesta convocatoria a fase 

2. A base do proxecto non cambiou: a loita contra o discurso do odio dende as aulas e 

empregando as ferramentas da comunicación. Así, nesta edición afondamos nos 

colectivos que máis sofren este discurso do odio e en como os medios de comunicación 

actúan contra esta realidade. 

Tamén para que os mozos e mozas sepan contrastar información e ver de onde vén 

cada dato. Preténdese que os mozos e mozas galegas usen con conciencia as redes 

sociais e consuman medios de comunicación veraces e rigorosos. Só así poderán formar 

a súa opinión de forma crítica. 

Obradoiros de alumnado, produción e edición de pezas, mantemento da conta de 

ivoox. 

Este ano, como novidade, probamos este proxecto en dúas aulas de primaria, porque 

consideramos que o acceso aos medios de comunicación e ás redes sociais é cada vez 

máis temperá, polo tanto, debemos educar en idades máis novas. 

Así, no IES San Xoan de Becerreá escolleronse as clases de 5º e 6º de primaria para 

desenvolver a actividade. Realizaronse os días 19 e 26 de abril e 3 de maio. Pola idade 

dos alumnos e alumnas 

participantes adaptaronse 

os contidos para 

simplificalos o máximo 

posible e así facilitar a súa 

comprensión. Pese a ter 

idades temperás a 

rapazada manifestou nos 

obradoiros que usaban 

diariamente contas propias 

en redes sociais, polo que 

quedou de manifesto a 

importancia de traballar 

con eles e elas. 

Neste caso na primeira 

sesión explicouse o que é o 

odio e o discurso do odio, 

deixando tamén claro que algunhas veces ese discurso pode incorrer nun delito 

penado ata con cárcere. Tamén se trataron as consecuencias deste discurso na 

sociedade actual e explicouse que colectivos o sofren en maior medida. A segunda 

parte desta primeira sesión analizamos como funcionan os medios de comunicación e 

as redes sociais. Para rematar, a rapazada escribiu unha pequena frase que explicase 

o que aprenderan na xornada e aprendemos a locutar e gravar coa mesa de radio. 

Deste xeito, tiveron unha aproximación ao tema, tanto teórica como práctica. 

Na segunda sesión en Becerreá recordamos o falado na primeira sesión e a maiores 

afondamos nos dous colectivos seleccionados: migrantes e grupo LGTBIQ+. Neste 

sentido analizamos cómo os medios de comunicación tratan a estes colectivos, para 

que cando vexan titulares irrespetuosos ou falsos, sepan identificalos e ofrecer unha 

visión alternativa. 

A maiores, empezamos co guion do podcast de radio para que só quedase a grabación 

para a terceira sesión. Nesta segunda sesión tamén aproveitamos para gravar diferentes 

vídeos coas frases que eles e elas iban escribindo de xeito autónomo para subilas ás 

redes sociais, en especial Tiktok, xa que é a que sinalaron como preferida.  

Na terceira sesión fixemos un resumo do aprendido durante o proxecto, para reforzar 

contidos clave. Fíxose especial fincapé na necesidade de ser conscientes dos privilexios 

que cada quen ten. Así, viron un vídeo da carreira de privilexios onde queda de 

manifesto que segundo onde nazas e a túa situación económica e social, podes 

acceder a determinados servizos que outras persoas non. Despois gravouse o podcast 

de cada grupo. Por quendas, foron gravando as súas partes e escoitando as dos 

compañeiros e compañeiras. 

Os podcast poden escoitarse aquí: https://go.ivoox.com/sq/1501103 

No IES Rafael Dieste de A Coruña o proxecto desenvolveuse de xeito lixeiramente 

diferente posto que había que adaptalo á idade das persoas participantes: 4º da ESO. 

Os obradoiros neste centro realizáronse os días 24, 25 e 31 de maio. Dacordo coas 

conversas mantidas co profesorado deste instituto, cambiáronse lixeiramente os 

contidos. Eles manifestáronnos a intención de tratar os límites da liberdade de expresión 

cando bate directamente co discurso do odio. 

 

Obradoiros de profesorado 

Outra das patas deste proxecto son os obradoiros con profesorado. Esta acción ten 

como obxectivo explicarlle ao profesorado o avanzado nos obradoiros de alumnado e 

transferirlle ese contido para que eles poidan replicalo nas aulas. Ademais, cremos 

interesante que o profesorado conte con formacións de este tipo para impulsar 

proxectos de radio escolar ou para afianzalos. 

https://go.ivoox.com/sq/1501103

Na fase 2, a que nos atanxe a esta convocatoria, os obradoiros de profesorado 

levaronse a cabo no CPI de Xanceda. Neles participaron un total de 13 profesores e 

profesoras. 

 

Neste obradoiro intentamos atraer o profesorado ao mundo da radio. Así, explicouselles 

cales son as vantaxes de contar con un proxecto de radio escolar no centro: maior 

sentimento de pertenza, mellores habilidades na escrita e na competencia oral, 

traballos en grupo, contido de calidade feito polo alumnado… Neste obradoiro 

partimos da necesidade de que o profesorado poida ensinarlle ao alumnado como usar 

a radio, cales son os seus compoñentes, como teñen que locutar ou escribir… Por iso, 

neste taller afondamos en todas estas cuestións. 

O profesorado aprende os diferentes compoñentes da radio, cales son os formatos 

xornalísticos dos que poden botar man, como deben enfocar a escrita e a oralidade. 

Sempre con exemplos vinculados ás súas propias materias. Non podemos olvidarnos 

tampouco das partes máis técnicas, por iso durante o obradoiro, aprenden o 

funcionamento da mesa de son e do programa Audacity (edición de audio). 

Posiblemente necesiten reforzos neste sentido, pero é un primeiro paso para que despois 

eles e elas profundicen. 

 

NOME DO PROXECTO Radio Escolar como Ferramenta de Cambio Social 

PAÍS España 

IMPORTE EXECUTADO 11472,03 

SOCIOS LOCAIS  

PERSOAS BENEFICIRAIS 83 alumnos/as e 8 profesores/as 

FINANCIADOR Consellería de Política Social, Xunta de Galicia 

 

 

5.1.6 Memoria Democrática. Fase II 

O proxecto “Creación participativa de audios pola memoria das mulleres (II)” é a 

segunda fase dun itinerario que iniciamos na pasada convocatoria. Alumnado de 5 

centros educativos de 

secundaria de Galicia 

recibe información sobre a 

Guerra Civil Española e a 

posterior ditadura para 

despois facer unha 

investigación na súa 

contorna e solicitar 

testemuños de mulleres 

represaliadas. Estas 

testemuños grávanas e 

inclúenas nun podcast 

elaborado por eles e elas 

mesmas.  

Este ano participaron no 

proxecto cinco centros 

escolares: IES Xunqueira II (Pontevedra, 55 alumnos e alumnas); IES Xelmirez I (Santiago 

de Compostela, 55 alumnos e alumnas); IES Alfredo Brañas (Carballo, 56 alumnos e 

alumnas); IES Politécnico de Vigo (Vigo, 60 alumnos e alumnas) e IES Eduardo Pondal 

(Ponteceso, 40 alumnos e alumnas). 

Traballouse con dúas aulas en cada centro, e cada aula recibiu un total de 3 talleres de 

100 minutos cada un. En total o número de alumnado participante ascende a 266. O 

principal obxectivo do proxecto é crear audios con enfoque feminista e fins 

pedagóxicos sobre a represión sufrida polas mulleres galegas e a súa particular loita 

contra o franquismo. Deste obxectivo subxacen directamente outros: formar e 

sensibilizar aos mozos sobre esta época histórica e que teñan en conta o compoñente 

de xénero, cubrir as carencias do sistema educativo nesta materia, contribuír a ampliar 

os arquivos de memoria democrática e formar aos mozos en ferramentas da 

comunicación.  

Antes de empezar o traballo directo co alumnado, había que revisar o contido 

didáctico. Así, coa axuda de voluntarias de Agareso e baixo o consello de entidades 

especializadas en memoria democrática que xa tiñamos en axenda da pasada 

convocatoria, reestruturáronse os talleres. Un dos principais cambios que se introduciu 

foi o de eliminar texto para incluír máis vídeos, aproveitándonos tamén do tirón que ten 

o cinema. Así, incluímos fragmentos da película La Voz Dormida, para explicar como 

eran os cárceres franquistas femininas e como o viviron moitas mulleres.  

Os podcast realizados poden escoitarse na canle de iVoox: 

https://go.ivoox.com/sq/1548474 e tamén se pode acceder a eles na páxina web de 

Agareso: https://www.agareso.org/es/memoria-democratica-2022-23-2/ .  

Este ano, como mellora ao ano pasado, tamén se deseñou e executado unha 

campaña de difusión en redes sociais, usando as contas propias de Agareso (Tiktok, 

Instagram, Facebook e Twitter). Decidimos usar todas as redes sociais para chegar a 

diferentes tipos de público, aínda que priorizamos os formatos adaptados a Instagram e 

Tiktok por ser as redes sociais que máis usan os e as novas. Todo o material pode 

consultarse na seguinte ligazón: 

https://drive.google.com/drive/u/1/folders/1rj6qonStV0in0DEGVLYruMAC_oS7Pxtf. 

 

NOME DO PROXECTO Creación de audios pola memoria das mulleres 

PAÍS España 

IMPORTE EXECUTADO 10.000€ 

SOCIOS LOCAIS  

PERSOAS BENEFICIRAIS 266 alumnos/as da ESO de Galicia 

FINANCIADOR Ministerio da Presidencia 

 

5.3 Proxectos de cooperación

5.3.1 El Salvador:  A loita polos dereitos á saúde das mulleres desde as 

comunidades e movementos feministas

A intervención que comezamos a executar este 2022 é a terceira fase do 

proxecto Fortalecer os mecanismos de participación cidadá e acceso a servizos 

https://go.ivoox.com/sq/1548474
https://www.agareso.org/es/memoria-democratica-2022-23-2/
https://drive.google.com/drive/u/1/folders/1rj6qonStV0in0DEGVLYruMAC_oS7Pxtf

públicos de saúde de calidade, especialmente da sexual e reprodutiva, no Municipio 

de Jiquilisco, Baixo Lempa, O Salvador, financiado nas súas dúas primeiras fases pola 

Xunta de Galicia, nas convocatorias 2018 e 2020. Este é un proxecto consorciado con 

ACPP Galicia e coa contraparte Aprocsal, aínda que a entidade de referencia para 

Agareso nesta actuación é a Colectiva Feminista.  

O proxecto, nesta terceira fase, busca consolidar as capacidades de articulación e 

incidencia comunitaria para o gozo do Dereito Humano á Saúde, incidindo e 

fortalecendo os mecanismos de participación cidadá para a mellora do acceso e 

control da uns servizos públicos de saúde, especialmente de saúde sexual e 

reprodutiva (SSR). 

Desde Agareso, no 2023 continuamos dando apoio formativo a diferentes colectivos 

con capacidade de réplica para que coñezan e poidan empregar as ferramentas de 

comunicación para a incidencia social e política.  

HipHop en Feminino realizou obradoiros de hiphop para mozas e mozas pertencentes 

a colectivos LGTBI+. Impartiron 12h de talleres de rap a 10 mozos e mulleres LGBTI como 

unha ferramenta para o cambio social e a promoción da paz, e como forma de 

brindar alternativas de expresión para sanar. 

● Sesión 1. 19/01/23. No primeiro taller tiveron a oportunidade de falar e coñecer 

sobre a historia do Hip Hop e aprender sobre a ferramenta de artivismo. Os 

mozos fixeron preguntas, mostraron as súas dúbidas e tamén as súas opinións 

sobre a cultura Hip Hop 

● Sesión 2. 26/01/23. No segundo taller formáronse no proceso de escritura de 

cancións de rap, aprenderon as ferramentas básicas coas que podemos crear 

unha canción: composición e estrutura dunha canción no Rap. Tamén 

empezaron a practicar a presenza escénica e a análise das letras.  

● Sesión 3. 02/02/23. No terceiro taller, formáronse os grupos de traballo, iniciouse 

o proceso creativo en colectividade, reflexionouse sobre os temas que querían 

incluír en cada canción, debateuse para porse de acordo, xeráronse 

borradores e creouse unha canción. 

● Sesión 4. 09/02/23. No cuarto e último taller, termináronse de afinar os detalles 

de cada letra dos grupos, practicaron en conxunto a presenza escénica para 

poder presentar unha peza en público, para poder controlar os nervios e poder 

levar a súa mensaxe aos oíntes dunha forma máis atractiva. Finalizou o taller 

coa gravación de dous vídeos, un por grupo e facendo unha avaliación oral do 

taller.   

O tres integrantes de Hip Hop Feminino crearon un tema específico para a EFLAC, que 

foi presentado no Encontro Centroamericano para o seu validación como banda 

sonora do encontro latinoamericano. Unha vez recibiu a aprobación gravouse o 

videoclip para comezar coa difusión do mesmo no 2023.  

O refrán da canción é “Unidas, resistindo, imos avanzando. Entre todas estámonos 

acuerpando” para facer referencia ao esforzo de creación dunha axenda común. 

Despois fan referencia a temáticas como a memoria, en relación a como afectaron as 

ditaduras e conflitos bélicos ás mulleres centroamericanas, a cosmovisión maya e ao 

decolonialismo, a loita da marea verde pola despenalización do aborto, á 

necesidade de tomar a rúa, á perda do medo e ao control dos nosos corpos.  

O tema pretende ser un himno de empoderamiento e resistencia, que poña en valor a 

loita común das mulleres latinoamericanas contra o sistema patriarcal.  

Até o momento 854 visualizacións na canle de HHFemenino, 135 na canle da EFLAC e 

100 nas de Agareso https://www.youtube.com/watch?v=alYeAJ9kCb0 

A canción tamén foi utilizada no evento para a inauguración e o peche, ademais de 

levarse a cabo unha actuación en directo ao final de marcha do 25 de novembro.  

 

 

 

 

No 2023, a nosa socia La Colectiva Feminista foi a responsable da organización do 

Encuentro Feminista Latinoamericano y del Caribe, un fervedoiro de debates, 

propostas, ideas e, sobre todo, de colaboración no que máis de 1600 mulleres 

feministas de América Latina e países aliados achegaron as súas experiencias e as 

súas reflexións para construír unha axenda de traballo conxunta para o próximos tres 

anos. Cinco intensos días, que culminaron na manifestación do 25 de novembro en 

San Salvador. 

Houbo 12 asembleas sobre temáticas diversas que incluíron as perspectivas 

do ecofeminismo, de identidades diversas, do feminismo decolonial e racializado, 

https://www.youtube.com/watch?v=alYeAJ9kCb0
https://eflac.org/?fbclid=IwAR1ZnGw3QCZyVG-o2uSSRZBv5fJcLqbZ5vhDdk_VVNTmEpnx4EPtWhUtZdY

entre outras, e das que saíron propostas moi interesantes que despois foron revalidadas 

nunha plenaria conxunta. Consulta aquí o posicionamento. 

Desde Agareso participamos na asemblea de Retrocesos Democráticos xunto a outras 

300 mulleres. Guatemaltecas, arxentinas, paraguaias, nicas, salvadoreñas… moi 

preocupadas pola deriva autoritaria que se xerou no continente americano, pero 

tamén atentas ao que sucede en Europa. A pesar das grandes diferenzas de contexto 

que pode haber entre Países Baixos, España, Alemaña e os países latinoamericanos 

presentes no encontro, a conclusión máis clara que se pode sacar de todas as 

experiencias relatadas é que a ultradereita e as súas estruturas de poder comparten 

obxectivos a nivel transnacional e que as estratexias se repiten duns lugares a outros, 

aproveitando sempre problemáticas sociais reais ou 

xeradas exprofeso e amplificadas mediáticamente, para situarse con discursos radicais 

en contra de mulleres, persoas lgtbiq+ e minorías étnicas. Que as problemáticas sociais 

non teñan nada que ver con estes colectivos non importa porque na súa estratexia 

internacional está xerar discurso de odio contra eles e acabar cos dereitos adquiridos. 

E que pode facer o movemento feminista internacional para combater a 

deslegitimización da democracia e as estratexias dos grupos antiderechos? Pois 

precisamente ter, como eles, unha estratexia internacional. Unha estratexia que poña 

en valor as virtudes da democracia, pero tamén que profunde nos seus valores, xa que 

á democracia fanlle falta apelidos. Non é suficiente cun sistema que garanta a 

elección popular, fai falta un sistema que garanta o cumprimento dos dereitos 

humanos. En democracia non se pode meter na cadea a persoas sen cumprir o 

debido proceso, en democracia non se pode expulsar a xuíces, fiscais e activistas do 

país, en democracia non se pode apresar por ideas, en democracia a impunidade 

non pode roldar o 90% e en democracia a liberdade de expresión e de manifestación 

ten que estar garantida. 

O caso de Guatemala, no que as propias estruturas gobernamentais están a destruír as 

bases do sistema democrático desde dentro, utilizando a xuíces e fiscais para realizar 

un golpe de estado contra o presidente electo nas pasadas eleccións, e no que a 

mobilización cidadá impediu, até o momento, que cumpran cos seus obxectivos, é un 

bo exemplo dos riscos que corremos e dos retos da sociedade civil organizada. En 

conclusión, a democracia ten que ser feminista, ten que pór o coidado e protección 

dos individuos e do planeta no centro das súas decisións, e os partidos políticos que se 

postulen ás eleccións teñen que integran as propostas feministas, defender os dereitos 

humanos e respectar os valores que sustentan unha verdadeira democracia. Só así 

conseguirán o apoio do movemento feminista. 

Agareso tamén participou en diferentes encontro e conversatorios sobre dous temas 

que nos importan como organización e que temos incorporados nos nosos proxectos: 

a loita pola despenalización do aborto en América Latina e a protección de 

https://eflac.org/?fbclid=IwAR1ZnGw3QCZyVG-o2uSSRZBv5fJcLqbZ5vhDdk_VVNTmEpnx4EPtWhUtZdY

defensoras de Dereitos Humanos. De forma directa nos nosos proxectos de República 

Dominicana xunto ao Centro de Investigación para la Acción Femenina e no Salvador 

coa Colectiva Feminista por el Desarrollo Local traballamos para facer incidencia 

social e política e en reforzar as estratexias, capacidades e ferramentas dos 

movementos de mulleres para loitar polos seus dereitos. Ademais, este mes de 

novembro botamos a camiñar un proxecto de acollida temporal de defensoras de 

dereitos humanos en Galicia, xunto ás nosas compañeiras de SIG e Ecos do Sur, polo 

que tamén acudimos ao taller de IM-Defensoras cuxa ampla experiencia e visión 

integral da protección a defensores e defensoras foinos moi útil. 

O EFLAC na súa 15ª edición incorporou por primeira vez na súa historia unha liña de 

traballo específica sobre Arte e Cultura Feminista. Acompañamos o debate das 

compañeiras latinoamericanas nesta asamblea temática e, dentro dela, tivemos a 

oportunidade de integrarnos no grupo de traballo que definiu, de xeito participativo, o 

xornalismo e a comunicación feminista como “unha práctica crítica, sensible, que 

dignifica e pon no centro as voces e as realidades de mulleres, nenas e disidencias”. 

Concordamos coas compañeiras do Sur, en que o xornalismo feminista “articula 

distintas loitas desde narrativas emancipatorias, comunitarias e interseccionales; 

visibiliza, constrúe e posibilita imaxinar colectivamente outros mundos; contrarresta e 

transforma as narrativas opresoras e de odio; investiga, recupera e reconstrúe a 

memoria das devanceiras e diversas miradas dignas”. “O xornalismo e a 

comunicación feminista”, concluiu o grupo de traballo, “organízanos”. 

Neste sentido, a asamblea recordou ao conxunto do movemento que “é urxente situar 

a comunicación na axenda feminista” e propuxo articular as redes de comunicadoras 

feministas pre-existentes ou que poidan xurdir en cada país ou rexión nunha proposta 

de accións ou eixos éticos estables e compartidos, relacionados coa creación e 

difusión de coñecemento que poida matizar a epistemoloxía heteropatriarcal 

imperante, coas accións que se teñen demostrado útiles, cos contidos e 

contranarrativas creadas, coa sustentabilidade económica, emocional e colectiva e 

coa seguridade persoal das xornalistas, sendo este último o aspecto máis acuciante 

para todas elas. 

Escoitar e compartir coas xornalistas e comunicadoras feministas latinoamericanas 

reafírmanos na necesidade de contar con medios de comunicación e con 

profesionais do xornalismo comprometidas e con capacidade para producir cambios 

sociais que axuden a construír un futuro mellor. Para isto, é imprescindible, que poidan 

desenvolver o seu traballo de xeito digno e seguro. Un traballo sustentable 

economicamente e libre de expresión e violencia, que sexa masivo e poida chegar a 

toda a sociedade e que transforme as desigualdades, dun xeito colectivo e en co-

correspondencia, colaborativo e rexional. 

https://www.cipaf.org.do/
https://colectivafeminista.org.sv/
https://im-defensoras.org/

NOME DO PROXECTO 

Fortalecer os mecanismos de participación cidadá e acceso 

a servizos públicos de saúde, de calidade, especialmente da 

sexual e reprodutiva nos municipios de Jiquilisco e Usulatán. 

O Salvador 

PAÍS El Salvador 

IMPORTE EXECUTADO 256.611,04  

SOCIOS GALEGOS E 

LOCAIS 

Asamblea de Cooperación pola Paz y Aprocsal (+ Colectiva 

Feminista) 

PERSOAS BENEFICIARIAS 2.697 persoas 

FINANCIADOR Cooperación Galega. Xunta de Galicia 

 

 

5.3.2 República Dominicana: Mulleres organizadas contra a cultura de 

violencia 

Esta proposta é un proxecto de incidencia política e social que ten como principal 

obxectivo contrarrestar a cultura de violencia contra a muller que existe en República 

Dominicana, con especial énfase na violencia sexual, para iso promoveremos cambios 

no ámbito educativo, no comunitario, no político e no mediático. 

Para contribuír a este obxectivo asociámonos dúas organizacións con ampla 

experiencia de traballo en incidencia, comunicación transformadora, metodoloxías de 

participación e enfoque de xénero. Os catro eixos nos que imos traballar responden as 

necesidades de obter o obxectivo, pero tamén á propia experiencia acumulada no 

catro niveles por Agareso e CIPAF xa que o 80% da execución será levado a cabo de 

forma directa por persoal de ámbalas organizacións. 

 

 

● Eixo educativo. Aproveitando a oportunidade que nos ofrece o convenio estable 

de colaboración entre o Ministerio de Educación e o CIPAF para o 

fortalecemento dos 120 Clubs STEM para nenas e adolescentes, apostamos por 

introducir metodoloxías innovadoras de educomunicación que traballen ao 

mesmo tempo a reflexión do alumnado e profesorado sobre a cultura de 

violencia de xénero, e a xeración de materiais propios de incidencia para difundir 

entre os seus iguais. Para iso traballarase a dous niveis, co profesorado na 

capacitación e a coordinación de accións para todos os clubs, e co alumnado 

na formación práctica e teórica en disciplinas como a fotográfica, o 

ciberactivismo, o audiovisual e o podcasting. O proceso finalizará coa 

sistematización de todos os contidos, a súa posta a disposición no sistema 

educativo dominicano e a promoción de canles propias de comunicación para 

os clubs. As capacidades quedarán instaladas para que o profesorado siga 

achegando esforzos para contrarrestar a cultura de violencia contra as mulleres 

a través do sistema educativo, con especial énfase nas problemáticas que 

afectan ás adolescentes: unións temperás, embarazos non desexados, abusos 

sexuais e a deserción escolar. 

● Eixo comunitario. A Confederación Nacional de Mulleres Campesiñas 

(Conamuca) aglutina a un gran número organizacións de mulleres de diferentes 

niveis e procedencias de toda RD, pero ten a súa base de operacións na 

provincia de San Cristóbal. Con elas sumaremos esforzos a tres niveles: 

promovendo a substitución xeracional dos liderados de Conamuca formando a 

un grupo de 25 mulleres novas, seleccionadas polas diferentes entidades que 

integran a confederación, para ser as futuras lideresas do movemento; 

reforzando a estrutura técnica da confederación coa formación en estratexias 

de incidencia de 20 técnicas, e promovendo a participación política e 

comunitaria da base social da confederación a través da formación de 180 

mulleres de 3 comunidades. A temática que se abordará en todas as 

capacitacións será as manifestacións de violencia contra as mulleres nas zonas 

rurais e como combatelas desde o traballo comunitario. Sumaremos unha 

pequena proposta de campaña de comunicación participativa sobre o tema 

para ir instalando o debate entre o resto de poboación das comunidades na que 

participarán 30 mulleres. 

● Eixo político. Tendo en conta o marco das eleccións xerais de maio de 2024 

promoverase unha investigación social sobre a violencia sexual, que dea luz 

sobre a situación pandémica desta problemática en todos os niveis sociais e 

socioeconómicos, que derivará nunha estratexia de incidencia política con 15 

candidatas ás eleccións, 25 titulares de responsabilidades e obrigacións e 170 

estudantes das disciplinas destinadas a achegar solucións a este tema. O 

obxectivo é situar o debate público e político ao redor da necesidade de tomar 

medidas normativas para reducir a cultura de violencia sexual. A idea é que 

todos os Titulares de Obrigacións e Titulares de Responsabilidades cos que se 

traballe de forma directa abran a brecha nas institucións das que forman parte 

para instalar o debate e poder promover nunha segunda fase de proxecto os 

cambios normativos. 

● Eixo mediático. Para abordar a cultura de violencia contra as mulleres é 

imprescindible ter en conta o papel fundamental que xogan os medios de 

comunicación na súa perpetuación ou mesmo na súa expansión. O obxectivo é 

darlle a volta ao seu papel e que pasen a ser aliados. Para iso traballarase a catro 

niveles: en xeración de coñecemento coa realización dunha investigación de 

presenza de enfoques machistas nos medios, en instalación de capacidades coa 

formación a 20 alumnos/as de comunicación para promover cambios no propio 

enfoque curricular das universidades e a 20 xornalistas en activo para que 

melloren a súa capacidade de informar do tema. A isto engadiremos a xeración 

de redes e sinerxías entre as e as comunicadoras/é en activo para colaborar co 

movemento feminista e a promoción de contido específico con perspectiva de 

xénero, que será posto en valor a través do primeiro premio de xornalismo con 

enfoque de xénero de RD. 

Neste proxecto faise unha aposta específica por traballar con colectivos multiplicadores 

por iso pomos especial énfase no cualitativo e non no cuantitativo á hora de seleccionar 

ás e aos beneficiarios, ao mesmo tempo que apostamos por reforzar as sinerxías, as 

estruturas organizativas e as estratexias de movemento feminista dominicano para que 

poida seguir crecendo en capacidade de influencia no país. 

  

NOME DO PROXECTO Mellora das capacidades, as ferramentas e as alianzas 

estratéxicas das mulleres dominicanas organizadas para 

contrarrestar a cultura de violencia sexual no ámbito 

educativo, comunitario, político e mediático de RD 

PAÍS República Dominicana 

IMPORTE EXECUTADO 185.000 

 
 

SOCIOS LOCAIS CIPAF 

PERSOAS BENEFICIARIAS 1303 

 

5.4 Proxectos Audiovisuais 

5.4.1 Comercio Xusto El Salvador 

Os pousos do café é un documental realizado por Agareso como asistencia técnica 

para Solidariedade Internacional de Galicia. Contou co apoio financieiro da Xunta de 

Galicia, a través de Cooperación Galega.  

Antes da gravación do mesmo, realizaronse diferentes reunións, por unha banda, con 

responsables de Solidariedade Internacional de Galicia, e por outra, con persoal de 

Clac Fairtrade, entidade local colaboradora no proxecto. Nesas reunións previas, 

decidiuse o obxectivo da peza audiovisual, que non era outro que dar a coñecer o 

comercio xusto de café, non como unha vía de negocio, se non como unha filosofía de 

vida. Un sistema produtivo que axuda ás persoas traballadoras. 

A maiores, coa axuda de Clac Fairtrade fíxose unha primeira listaxe de persoas que 

podían ser entrevistadas nas cooperativas de café en El Salvador coas que elas tiñan 

relación. 

A gravación realizouse entre os días 13 de novembro e 4 de decembro de 2022. Ata El 

Salvador desprazaronse Óscar Vázquez e Verónica Couto, técnicos de Agareso. 

Durante ese período de tempo visitáronse as cooperativas Ataisi, Sunza e Los Pinos, 

ademais de dúas fincas cafetaleiras privadas co obxectivo de decidir quen serían as 

persoas protagonistas e para gravar o proceso de plantación e recolección de café. 

As protagonistas de Os Pousos do café son Ana María Gutiérrez e Paula Molina, dúas 

amigas que traballan para a Cooperativa Ataisi en diferentes fases da cadea de 

produción de café. 

O documental conta a historia de amizade de Ana María e Paula, unha historia 

atravesada polo café e todo o traballo que o rodea. Ambas medraron entre cafetais e 

a iso se adicaron toda a súa vida. Con esa labor sacaron adiante as súas familias e coa 

certificación de comercio xusto conseguiron melloras como a remodelación de 

vivendas ou axudas para suministros básicos. 

Os Pousos do cafél foi presentado oficialmente no Espazo Gastronómico O Mercado 

(Praza de Abastos, Pontevedra) o día 12 de maio de 2023. A estrea estivo protagonizada 

por unha das protagonistas do documental (Ana María Gutiérrez), Claudia Jiménez, 

representante da Coordinadora Latinoamericana de Comercio Xusto, Solidariedade 

Internacional de Galicia e Agareso. Dende ese momento, tivo diferentes presentacións 

tanto en El Salvador como en Galicia e tamén sigue un recorrido propio por festivais de 

cine.  

Enlace tráiler: https://www.youtube.com/watch?v=Nwmn1wQDfw0  

 

Contratación: Solidariedade Internacional de Galicia 8900€ 

 

https://www.youtube.com/watch?v=Nwmn1wQDfw0

5.4.2 Educación inclusiva en Guatemala 

 

"Soñarlo en Grande" é un documental que 

relata a historia das familias e dos profesionais 

da educación que loitan por promover a 

inclusión nas aulas de Champerico, Guatemala. 

Co apoio de ASF, ASIAPRODI e da Cooperación 

Internacional, embárcanse nunha viaxe 

transformadora para construír un Centro de 

Recursos para a Educación Inclusiva (CREI), 

onde a infancia convértese na verdadeira 

protagonista. 

O documental retrata as dificultades e a 

determinación destas familias, que se unen 

para crear unha contorna educativa inclusiva 

onde os soños de cada neno e nena poidan 

facerse realidade. A construción do edificio e os 

preparativos da súa inauguración son a guía 

desta historia, mentres que nos achegamos á 

narración en primeira persoa sobre os desafíos 

que enfrontan, así como os logros e cambios 

positivos que se experimentan ao longo deste proceso. 

"Soñalo en Grande” reivindica o valor do traballo en equipo, da igualdade de 

oportunidades e da educación inclusiva como dereito universal da infancia; é unha 

mensaxe de esperanza e cambio positivo, unha historia que defende o soño de cada 

neno e de cada nena para ser protagonista dun futuro cheo de posibilidades. 

O audiovisual foi realizado para “Arquitecturas Sen Fronteiras”  no marco dun programa 

de cooperación que busca promover a educación inclusiva neste municipio de 

Guatemala, a partir da construcción dun edificio (CREI) como infraestrutura básica de 

dotación de recursos (Programa Noj). O obxectivo da acción de Agareso é apoiar a 

visibilidade do programa, que quere ser modelo no país centroamericano, ao tempo 

que promover a equidade no acceso á unha educación de calidade. A súa estrea foi 

en abril de 2023 en Champerico, no mesmo CREI. Tamén foi presentado ao longo dese 

ano noutras actividades vinculadas ao traballo de ASF.  

Enlace: https://youtu.be/gMMZDHWbmNk 

 

Contratación: Arquitecturas Sen Fronteiras 9500€ 

https://youtu.be/gMMZDHWbmNk

5.4.3 Lar 

O rural galego está cada vez máis despoboado e a maioría de crianzas medran lonxe 

dos seus avós e avoas. Lar conta a historia de tres adolescentes que medraron cos avós 

e avoas en tres aldeas galegas. É unha homenaxe ao rural, aos maiores e tamén aos 

mozos e mozas que deciden pasar tempo con eles. 

Audiovisual para a prevención da discrminación por motivos de idade  é un proxecto 

de Agareso financiado pola Consellería de Política Social da Xunta de Galicia dentro 

da convocatoria de axudas destinadas a realizar programas de interese xeral para fins 

de carácter social con cargo á asignación tributaria do IRPF. Está incluído na liña V: 

Accións destinadas á xuventude. 

O principal obxectivo deste programa é previr a discriminación por motivos de idade. 

Isto, achegando os maiores aos mais novos, de xeito que eles e elas mesmas se den 

conta de que teñen moito que aportarse mutuamente. 

Deste programa nace o documental Lar, que se gravou nos concellos galegos de Zas e 

As Nogais. Está protagonizado por tres parellas de avós ou avoas cos seus netos e netas. 

Eles e elas son: 

● Hadrián Otero e Ovidio Otero 

● Claudia Lema e Balbina Rial 

● Laura Núñez e José Núñez 

 

A estrea do documental foi os 

días 20 de outubro en Becerreá 

(Casa da Cultura, 18:00h) e 21 

de outubro en Zas (Auditorio do 

Concello de Zas, 20:00h). A partir 

dese momento, calquera 

concello, entidade social, ou 

outro organismo que o desexe 

pode poñerse en contacto con 

Agareso para poder proxectalo, 

de xeito gratuíto. 

 

Enlace: 

https://www.youtube.com/watch?v=RcXgHWnW63w  

https://www.youtube.com/watch?v=RcXgHWnW63w

6. Traballo en Rede 

 

AGARESO é, desde o seu nacemento, unha organización con vocación de traballo 

en rede. Por iso nestes anos se teceron numerosas alianzas coas máis variadas 

entidades na loita contra a exclusión e na defensa dos dereitos humanos.  

 

A forma de traballo de AGARESO fundaméntase no emprego metodoloxías 

educomunicativas que non só incentivan a análise sobre os contidos mediáticos, 

senón que permiten pasar á acción construíndo un discurso propio. Cobra así o seu 

máximo sentido a perspectiva da comunicación para o desenvolvemento, que 

empodera ás poboacións cuxa voz adoita quedar solapada para lanzar as súas 

mensaxes apropiándose das novas tecnoloxías, á vez que visibiliza esas outras 

realidades. 

 

Para AGARESO resulta fundamental o traballo en rede con outras ONGD e institucións, 

fomentando a coordinación entre os actores. Por iso está integrada nas seguintes 

redes, nas que participa de forma activa: 

 

● Coordinadora Galega de ONGD. Cun cargo na Xunta Directiva e con 

representación na Comisión de Incidencia e na de Educación para o 

Desenvolvemento. 

● Integra desde este 2021 a Rede Galega contra a Pobreza (EAPN) 

● Consello de Acción de Cooperación Municipal de Santiago de Compostela. 

Agareso forma parte dás entidades con representación dentro do Consello, 

creado grazas ao traballo de incidencia dá CGONGD. 

● Neste 2022 fixémonos socias de Civicus, unha rede internacional que busca 

promover a reflexión sobre o papel da sociedade civil na consecución de 

sociedades máis xustas e a defensa dos dereitos humanos e a democracia.  

7. Voluntariado 

 

O programa “Fomento do voluntariado de comunicación para o cambio social (Fase 

3), financiado pola Consellería de Política Social, serviunos para seguir acompañando 

ao voluntariado da organización da forma más profesional posible con dúas liñas 

fundamentais: 

1. Fortalecemento da base social da organización. Neste sentido organizaronse 

dúas xuntanzas de voluntariado ao longo do ano e un encontro de 

comunicación para o cambio social en setembro. A maiores, reforzouse tamén a 

estratexia de captación e consolidación de voluntariado, para seguir 

incorporando novas persoas á base social. Así, neste 2023 sumaronse 9 persoas 

novas ao voluntariado de Agareso, sumando un total de 110. 

2. Consolidación dos espazos / proxectos habilitados para as persoas voluntarias. 

Estes son o podcast Castañas no verán e o grupo de contidos Redeiras. Ambos 

grupos seguiron traballando durante todo o 2023. O grupo Redeiras na súa 

reportaxe sobre o tratamento informativo da comunidade xitana en España e o 

grupo Castañas no verán publicou 6 programas con diferentes temáticas. 

 

En xeral este 2023 logrouse acadar os obxectivos específicos: 

1. Aumentar o voluntariado nun 10%: conseguiuse adherir ao voluntariado da 

entidade a 9 persoas ao longo da execución do proxecto. Ademais, sacouse a 

https://www.ivoox.com/podcast-castanas-no-veran_sq_f1894037_1.html
https://redeiras.agareso.org/

diante o merchandising deseñado para promocionar a entidade e captar 

voluntarias. 

2. Mellorar as capacidades dos e das xornalistas de Galicia en materia de 

comunicación para  cambio social. De aquí sae a necesidade de formar ao noso 

propio voluntariado en novas metodoloxías. 16 persoas en total asistiron as 

formacións en comunicación participativa e ferramentas da comunicación. 

3. Creación de contidos mediáticos sobre cuestións sociais que lle poidan ser útiles 

a outras entidades do Terceiro Sector e/ou aos colectivos en risco de exclusión. 

Isto realizouse a través do pulo ao programa de podcast social e a creación de 

un espazo na propia web de Agareso para a publicación de reportaxes de índole 

social creadas polo voluntariado. Neste sentido durante o 2023 publicáronse 6 

programas máis de Castañas no verán e conseguiuse, a través da promoción en 

redes e outras melloras, aumentar o número de oíntes e o número de seguidores 

nas diferentes contas de redes sociais. En canto ás reportaxes sociais publicáronse 

9 reportaxes que fan da nosa web un lugar moito máis rico. 

4. Visibilización da comunicación social: 19 persoas asistiron ao encontro de 

voluntariado presencial e 6 participaron vía conexión a través da internet. Con 

todo isto, pódese afirmar que o proxecto cumpriu os seus obxectivos e fixo de 

Agareso unha mellor entidade, con máis persoas respaldando a súa actividade, 

con profesionais máis formados e unidos e con proxectos exitosos en marcha. Isto, 

como Agareso pretende mellorar o mundo a través da comunicación social, é 

unha boa nova para toda a sociedade. 

 

Xuntanzas de voluntariado 

1. 3 de marzo de 2023. Esta foi a primeira xuntanza anual co voluntariado. Nela 

queríamos sobre todo fortalecer a canle de comunicación entre unhas e outras, 

para saber así as expectativas de cada persona voluntaria e comunicarlle as 

necesidades da entidade en relación ao voluntariado. 

O lugar elexido para esta reunión foi a Casa Xohana Torres, en Santiago de 

Compostela, por ser punto intermedio entre as posibles asistentes. A convocatoria 

foi aberta a toda a base social, e comunicouse a través de correo electrónico e 

Whatsapp, tanto grupal como individual. Finalmente, asistiron un total de 8 

persoas. Era unha reunión chave xa que iniciaba unha nova estratexia de 

Agareso co voluntariado, a de vernos máis a miúdo e ter moitas conversas para 

mellorar as relacións e coñecernos mellor. 

2. 21 de xuño de 2023. Esta xuntanza non estaba programada, pero cremos 

importante incluíla para seguir afondando na estratexia de fortalecemento da 

base social. Marcámola para finais de xuño para despedirnos antes do verán con 

bo sabor de boca, e tamén para organizar conxuntamente o Encontro anual de 

voluntariado, que vimos facendo dende fai uns anos en setembro. 

Era importante que o voluntariado participase na organización dese encontro, 

primeiro para que tiveran ganas de asistir e despois para que fose agradable e 

productivo para todos e todas. A xuntanza do 21 de xuño celebrouse na oficina 

de Agareso e asistiron 6 persoas (Miguel Casaseca, Susana Maceiras, Javi Ramos, 

Antía Rodeiro, Uxía Pérez e Verónica Couto). É un punto positivo que a esta 

xuntanza asistiron varias persoas que non puideran asistir á de marzo, e algunhas 

delas acababan de unirse ao voluntariado despois de cursar o Seminario de 

Comunicación Social. Así, coñecemonos entre nós e tamén puidemos falar con 

elas tranquilamente. 

Esta xuntanza estivo orientada a planificar, a gusto do voluntariado, o encontro 

anual de setembro. 

 

Encontro de voluntariado 

15 e 16 de setembro de 2023. Encontro anual de voluntariado. Esta é unha data 

importante para Agareso dende fai uns anos, porque é o momento no que 

compartimos máis tempo co voluntariado. Son dúas xornadas de convivencia nas que 

este ano intentamos que o voluntariado e o equipo técnico se achegasen entre si e 

puidesen pasar momentos de entretemento e creatividade xuntas. 

 

O Encontro celebrouse en O Cruceiro, Arzúa. 

Escollemos este lugar por esta Arzúa máis ou menos 

no centro de Galicia, para que quedase máis ou 

menos preto para todas as persoas asistentes. 

Finalmente, asistiron 18 persoas. 

8. Formación Interna.  

 

8. 1 Educación, diversidade e convivencia 

Nesta proposta formativa sobre diversidade na educación, abordamos desde a 

lexislación ata a práctica nas escolas, co foco en métodos inclusivos e en estratexias 

para fomentar unha convivencia positiva. Exploramos a educación como un espazo 

inclusivo que promove a equidade e a xustiza social, utilizando enfoques interculturais e 

a filosofía da inclusión como guías. Ademais, destacamos a importancia do currículo 

inclusivo e das metodoloxías que acollen a diversidade, como o Deseño Universal da 

Arendizaxe . No centro da nosa discusión estivo a creación de ambientes escolares 

seguros e cohesionados, co apoio de prácticas restaurativas, mediación e diálogo, 

onde a convivencia é a guía e os conflitos se transforman en oportunidades de 

crecemento. 

Esta formación desenvolveuse en dúas quendas: a primeira en outubro e a segunda en 

decembro. 

 

Sesión Mediación e práctica restaurativas na resolución de conflitos 

A esta sesión asistiron 7 persoas do equipo técnico de Agareso, dúas persoas voluntarias 

da organización e dúas persoas do grupo de investigación TeXe da USC. 

O formador, Javier 

García, compartiu co 

grupo a súa experiencia 

como orientador 

educativo como 

orientador escolar e 

coordinador de 

proxectos educativos 

para a convivencia 

positiva de ámbito 

autonómico e nacional, 

presidente da Asociación 

Convives (2015-16), membro do equipo de Orientación específico de Pontevedra como 

especialista en trastornos da conduta, membro do grupo de traballo que redactou o 

actual protocolo de prevención nos ámbitos sanitario e educativo do risco suicida 

infanto-juvenil. 

De todo o desenvolvemento da sesión ao longo de 4 horas, traballarmos cos círculos de 

diálogo, convivencia e protocolos relacionados, estratexias de participación do 

alumnado (procesos de acollida, voluntariado, alumnado axudante, apoio entre iguais, 

mediación escolar,mentoría e conversa restaurativa) 

 

Sesión Educar na diversidade 

Nesta sesión, a idea era facer un contexto xeral da temática e abordar conceptos clave 

como 

diversidade, DUA, inclusión… Asistiron 8 persoas do equipo técnico de Agareso e unha 

persoa do grupo de investigación TeXe da USC. 

● Falamos do concepto de diversidade: adaptacións curriculares, grupos e escolas 

específicos… Enfoque intercultural crítico: entender a diversidade como parte da 

realidade cotiá. 

● Educación democrática: garantir a equidade e a Xustiza social 

● Inclusión: centrar os apoios no contexto, non nas características individuais= 

deseño universal da aprendizaxe (D.U.A.) 

● Importancia de valores 

● Inclusión dos saberes de todas e todos 

Nunha segunda parte da sesión, afondamos no tema da convivencia, dende a 

diferencia entre convivencia como medio (disciplina) e a convivencia como fin.  

Na última parte, falamos especificamente da intervención directa na conduta 

disruptiva, aplicada ao noso contexto de Educación para a Cidadanía Global e outras 

actividades extra-curriculares. 

 

8. 2 Campañas de incidencia social 

Esta proposta formativa organizouse co obxectivo de actualizar a equipo técnico e 

voluntariado da entidade en estratexias e ferramentas de incidencia social que poden 

ser útiles á hora de plantexar unha campaña. Para impartir a sesión escolleuse a Instante 

Decisivo, especialistas en deseño, desenvolvemento e execución de campañas de 

incidencia e para a transformación social. En concreto, Jorge Castañada foi o 

https://www.instantedecisivo.org/
https://www.instantedecisivo.org/

encargado de dirixir a xornada.  

 

 

A formación contou coa seguinte estrutura: 

● As nosas campañas no 

mundo da 

hipercomunicación: 

Onde estamos e ata 

onde podemos 

chegar? 

● Dentro das nosas 

organizacións: 

procesos, decisións e 

funcionamento que 

facilitan ou dificultan o 

traballo de campañas. 

● Errores metodolóxicos que limitan o noso impacto. 

● Estilos comunicativos para chegar (ou non) aos nosos públicos 

● Algunhas tendencias e novas ferramentas que aparecen na comunicación 

social. 

● Miramos dentro de Agareso: coa información das seccións anteriores realizamos 

unha análise da campaña proposta dentro do proxecto “Mulleres organizadas 

contra a cultura de violencia sexual” co obxectivo de detectar elementos que 

axuden ao deseño desta iniciativa. 

 

8.3 Nocións básicas de deseño gráfico 

Escoitando as demandas do 

voluntariado, organízanse tódolos 

anos sesións impartidas por persoal 

técnico para afondar en diferentes 

ferramentas ou áreas do noso 

traballo.  

 

No 2023 foi o turno do deseño 

gráfico. Realizouse unha xornada 

de 3h dividida nunha metade máis 

teórica na que se achegaron a 

equipo técnico e voluntariado os fundamentos básicos do deseño e unha segunda 

parte na que se afondou na parte máis práctica da man dos programas: Adobe 

Indesign, Adobe Illustrator e Adobe Photoshop. Pódese consultar a formación en diferido 

aquí. 

  

https://youtu.be/_djxjt_gTTs?si=Xtbd7Y3aGrK-1eef

9. Planificación Estratéxica 2023-26 

O Plan estratéxico 2023-2026 é o quinto plan estratéxico da nosa organización e, por 

tanto, o compromiso estable de Agareso cunha acción planificada, con obxectivos, 

metas e instrumentos claros de cara ao futuro. Ademais, é o primeiro que realizamos a 

4 anos, por tanto, o máis ambicioso tamén. 

Con este plan queremos manter os obxectivos históricos da organización, o noso 

traballo no noso contexto social, Galicia, e os nosos proxectos e recoñecemento como 

axente de comunicación para o desenvolvemento. Por outra banda, queremos seguir 

apostando polos novos camiños que se foron debuxando nos últimos anos como o 

traballo con defensoras de dereitos humanos, a incidencia política e as sinerxías co 

sector cultural. Tamén seguiremos apostando pola diversificación de fondos e a 

expansión do traballo cara a outros países complementarios. E, por último, este plan será 

a guía para unha mellor gobernabilidade interna e unha mellor organización das nosas 

tarefas e os recursos humanos necesarios para levalas a cabo. 

A redacción deste plan faise tendo en conta a avaliación da estratexia anterior, na que 

se cumpriron os obxectivos marcados e mesmo nalgúns casos foron claramente 

superados, por exemplo na diversificación de fondos e o fortalecemento da estrutura 

interna, pero tamén se tomou nota de obxectivos que necesitaban un novo impulso, 

sobre todo na área de cooperación internacional. 

O deseño deste plan foi realizado de forma participativa a través de varios encontros, 

reunións e traballo individual de reflexión. Nel participaron 6 persoas da Xunta Directiva 

e 9 persoas do equipo técnico e a persoa responsable do voluntariado. A execución do 

mesmo contará co compromiso e asimilación de todos os membros da entidade: Xunta 

Directiva, persoal técnico e base social. Este é o punto que marcará o seu cumprimento 

e, en definitiva, a súa utilidade. 

Os obxectivos expostos, así como as diferentes ferramentas, alíñanse coa misión, visión 

e valores propios da nosa organización e que marcan as nosas accións diarias. Así 

mesmo, concordan co código de conduta da Coordinadora Estatal de ONGD, ao que 

estamos adheridas a través da nosa participación na Coordinadora Galega de ONGD, 

da que actualmente formamos parte da Xunta Directiva e de 2 comisións de traballo. 

 

As liñas estratéxicas que incorpora o Plan son as seguintes: 

● Dereito á comunicación: Promover o dereito á comunicación da sociedade civil 

e dos grupos excluídos como ferramenta de participación cidadá clave para a 

incidencia política en defensa da xustiza social, principalmente nos países 

empobrecidos. 

● Dereito á educación: Promover o Dereito a unha Educación equitativa, crítica e 

participativa en termos de acceso, fortalecemento de capacidades e 

comunicación para o cambio social.  

● Defensa dos Dereitos Humanos: Promover o respecto e a defensa dos DDHH a 

través do fortalecemento e protección dos liderados comunitarios e 

organizativos, o apoio ás estruturas de denuncia e a visibilización das causas que 

defenden, principalmente defensa dos recursos naturais, a democracia e a 

identidade.  

● Equidade de xénero: Promover a equidade de xénero e a promoción dos 

dereitos das mulleres e nenas a través da transformación persoal e a incidencia 

social e política feminista.  

● Fortalecemento institucional: Reforzar as capacidades institucionais e humanas 

que garantan a viabilidade e sustentabilidade a longo prazo da organización e 

a consecución dos seus obxectivos. 

O1.1 Fortalecemento das capacidades e ferramentas de comunicación e incidencia da 

sociedade civil dos países empobrecidos.  

● R.1.1Conseguir unha estratexia propia, sostible e enriquecedora en Cooperación 

Internacional 

● R.1.2 Fortalecer o equipo de Agareso para asumir o crecemento en accións de 

cooperación internacional 

● R.1.3 Sistematizar os criterios para selección das contrapartes e deseñar 

programas de acción para cada unha delas 

● R.1.4 Especializarnos en tres ámbitos de acción en cooperación internacional  

O.1.2 Fomento da conciencia crítica, respecto dos dereitos humanos e a co-

responsabilidade social da mocidade do estado español 

● R.2.1 Consolidar a nosa posición de actor especializado en EpCG en Galicia  

● R.2.2 Diversificar financiamento en EpCG  

● R.2.3 Sistematizar a forma de compartir as aprendizaxes e experiencias de EpCG 

a nivel interno 

● R.2.4 Profundar na especialización temática das nosas propostas de EpCG  

● R.2.5 Converter ao profesorado nun actor crave da nosa estratexia de EpCG 

O.1.3 Empoderamento e visilibización dos colectivos excluídos en Galicia  

● R.3.1 Agareso convértese en referente en Galicia no uso das metodoloxías de 

comunicación participativas para traballar con colectivos excluídos 

● R.3.2 Deseñada unha metodoloxía propia para loitar contra o discurso do odio 

● R.3.3 Ampliar fontes do financiamento para Acción Social  

O.1.4 Fomento de alianzas co sector cultural para facer incidencia social 

● R.4.1 Deseñar unha estratexia de inmersión no sector cultural galego 

● R.4.2 Conseguir financiamento específico para creación de proxectos culturais 

con enfoque social 

● R.4.3 Crear sinerxias entre o sector educativo e o sector cultural  

O.1.5 Profundar as accións de incidencia política sobre xénero, interculturalidade, 

medio ambiente e DDHH 

● R.5.1. Planificación dun obxectivo anual de incidencia política 

● R.5.2 Participación activa en proxectos que procuren a visibilización e protección 

de defensores/as de DDHH de países empobrecidos 

● R.5.3 Crear unha liña de traballo específico con xornalistas defensores de DDHH 

O.1.6 Fortalecemento da estrutura organizativa de Agareso 

● R6.1 Definir perfís necesarios acorde coa nova planificación 

● R6.2 Área de voluntariado consolidada  

● R6.3 Equipo estable de Xunta Directiva 

● R6.4 Os ingresos de Agareso proveñen de 5 fontes de financiamento diferentes  

● R6.5 Deseñado e implementado un Plan de Igualdade voluntario 

 

Acceso ao plan: Aquí  

https://www.agareso.org/wp-content/uploads/2022/07/Planificaci%C3%B3n-Estrat%C3%A9gica-2023-2026.pdf

10. Plan de Igualdade 2022-26 

 

O 18 de octubro de 2022 publicouse no Rexistro e Depósito de Convenios Colectivos, 

Acordos Colectivos de Traballo e Plans de Igualdade (Regcon) o primeiro Plan de 

Igualdade de Agareso. Podedes consultalo, tamén, na sección de Transparencia da 

nosa web. Tanto en galego como en castelán. 

Aínda que non existía obriga legal de facelo, a asamblea da entidade considerou 

urxente e necesario facer o exercicio de revisión interna en materia de igualdade. Ao 

longo de 2023, comezamos a aplicar as medidas asumidas no Plan: cambiamos o nome 

da entidade, de Asociación ONG de Cooperación ao Desenvolvemento Galega de 

Reporteiros Solidarios a Asociación Galega de Comunicación para o Cambio Social, 

para evitar a inflexión de xénero; revisamos e actualizamos Plan de Voluntariado e mais 

o convenio laboral, tendo especial coidado coas medidas relativas á 

corresponsabilidade; e iniciamos o Plan de Formación. Queda pendente a 

incorporación dun protocolo de prevención e actuación ante o acoso sexual e o acoso 

por razón de sexo e mais un documento que recolla expresamente os dereitos laborais 

das vítimas de violencia de xénero.  

 

Acceso ao plan: Aquí 

https://www.agareso.org/wp-content/uploads/2022/10/PLAN-IGUALDAD-AGARESO_GAL.pdf

